
Монгол Улсын Их Хурлын 2008 оны намрын ээлжит чуулганы 12 дугаар сарын 4-ний өдөр /Пүрэв гариг/-ийн хуралдаан 10 цаг 25 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 72 гишүүнээс 50 гишүүн ирж, 69.4 хувийн ирцтэй байв. Үүнд:


Чөлөөтэй: Н.Алтанхуяг, Сү.Батболд, Г.Батхүү, С.Баярцогт, Л.Гансүх, Д.Дамба-Очир, Д.Дондог, Х.Жекей, Д.Очирбат, С.Оюун, Д.Тэрбишдагва, Ч.Хүрэлбаатар, О.Чулуунбат, Ц.Элбэгдорж, М.Энхболд,


Өвчтэй: Х.Баделхан, Б.Батбаяр, Н.Батбаяр, Ц.Дашдорж, Ш.Сайхансамбуу, А.Тлейхан, Д.Хаянхярваа


Хоцорсон: П.Алтангэрэл-0.30, Д.Арвин-1.00, Д.Балдан-Очир-0.35, Х.Баттулга-0.35, Р.Гончигдорж-0.30, Л.Гүндалай-1.20, Д.Загджав-1.05, Д.Зоригт-1.00, Р.Раш-0.35, Ө.Энхтүвшин-0.30


Нэг.Хуулийн төслүүдийг буцаах, үндсэн чиглэл, удирдамж батлах тухай УИХ-ын тогтоолын төсөл 


Хэлэлцэж буй асуудалтай холбогдуулан УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Д.Одсүрэн, Эдийн засгийн байнгын хорооны референт А.Пүрэвсүрэн нарын бүрэлдэхүүнтэй ажлын хэсэг байлцав.

Тогтоолын төслийн талаархи Эдийн засгийн байнгын хорооноос гаргасан санал, дүгнэлтийг УИХ-ын гишүүн Х.Бадамсүрэн танилцуулав.

Байнгын хорооны санал, дүгнэлттэй холбогдуулан УИХ-ын гишүүн Д.Ганхуяг, Ц.Даваасүрэн, Н.Ганбямба, Р.Буд, Д.Дэмбэрэл нарын асуусан асуултад ажлын хэсгээс УИХ-ын гишүүн Х.Бадамсүрэн, Э.Бат-Үүл, Д.Одхүү нар хариулж, тайлбар хийв.

Д.Дэмбэрэл:-Хуулийн төслүүдийг буцаах, үндсэн чиглэл, удирдамж батлах тухай УИХ-ын тогтоолын төслийг баталъя.
Зөвшөөрсөн 
38

Татгалзсан

12

Бүгд


50

76.0 хувийн саналаар УИХ-ын тогтоол батлагдлаа. 

Уг асуудлыг 11 цаг 25 минутад хэлэлцэж дуусав.

Хоёр.Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн яамны газрын дарга Ц.Цолмон, мэргэжилтэн Ц.Ганболд, УИХ-ын Тамгын газрын зөвлөх Н.Цогтсайхан, Төрийн байгуулалтын байнгын хорооны референт Г.Чагнаадорж нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооны санал, дүгнэлтийг УИХ-ын гишүүн Ж.Сүхбаатар танилцуулав.

Танилцуулгатай холбогдуулан УИХ-ын гишүүн Д.Одбаяр, Н.Ганбямба нарын асуусан асуултад УИХ-ын гишүүн Ж.Сүхбаатар хариулж, тайлбар хийв.

Д.Дэмбэрэл:-Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай. 1-р зүйл. Монгол Улсын Их Хурлын чуулганы хуралдааны дэгийн тухай хуульд дор дурдсан агуулгатай зүйл нэмсүгэй.

161 дүгээр зүйл.Монгол Улсын Их Хурлын чуулганаар төслийг нэн даруй хэлэлцүүлэх.

161.1.Засгийн газрын хуралдааны шийдвэрийг үндэслэн Ерөнхий сайдаас үндэсний эдийн засгийн аюулгүй байдлыг хангахтай холбогдуулан төслийг нэн даруй хэлэлцүүлэхээр УИХ-д хүсэлт тавьсан бол УИХ-ын дарга хянаад, өмнө баталсан хэлэлцэх асуудлын тов, дараалалд өөрчлөлт оруулж, чуулганаар хэлэлцүүлэх тухай захирамж гаргана.

161.2.Энэ хуулийн 161.1-д заасан УИХ-ын даргын захирамжийг Засгийн газраас өргөн мэдүүлсэн төслийн хамт холбогдох Байнгын хороо нийт гишүүдэд яаралтай хүргүүлж, Байнгын хорооны хуралдаанаар төслийг энэ хуулийн 18.2-т заасан хугацааг харгалзахгүйгээр хэлэлцүүлнэ.

2-р зүйл. Энэ хуулийг батлагдсан өдрөөс буюу 2008 оны 12-р сарын …-ны өдрөөс эхлэн дагаж мөрдөнө гэсэн Төрийн байгуулалтын байнгын хорооны саналыг дэмжье.

Зөвшөөрсөн

33

Татгалзсан

16

Бүгд


49

67.3 хувийн саналаар дэмжигдлээ.

Уг хуулийн төслүүдийг анхны хэлэлцүүлгээр нь баталъя гэсэн Төрийн байгуулалтын байнгын хорооноос гаргасан горимын саналыг дэмжье. 

Зөвшөөрсөн

33

Татгалзсан

16

Бүгд


49

67.3 хувийн саналаар дэмжигдлээ.

Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулийн төслүүдийг баталъя.

Зөвшөөрсөн

27

Татгалзсан

21

Бүгд


48

56.3 хувийн саналаар батлагдлаа.

Хуулиудыг дагаж мөрдөх хугацааг “2008 оны 12 дугаар сарын 4-ний өдрөөс” гэсэн саналыг дэмжье. 

Зөвшөөрсөн

24

Татгалзсан

23

Бүгд


47

51.1 хувийн саналаар дэмжигдлээ.

Уг асуудлыг 11 цаг 48 минутад хэлэлцэж дуусав.

Гурав.”Зээлийн ерөнхий хэлэлцээрийн нэмэлт, өөрчлөлтийг соёрхон батлах тухай” хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Сангийн яамны газрын дарга Б.Хүрэнбаатар, орлогч дарга Т.Доржханд, мэргэжилтэн Х.Эрдэнэбилэг, Зам тээвэр, барилга, хот байгуулалтын яамны газрын дарга Д.Наранпүрэв, Д.Доржханд, мэргэжилтэн С.Намжилмаа, Төмөр замын ХЭГ-ын дарга Т.Батболд, Мэдээлэл, харилцаа холбоо, технологийн газрын дарга Ж.Сансар, Замын-Үүд эдийн засгийн чөлөөт бүсийн захирагч Я.Гантөмөр, Монголын төмөр зам ТӨХК-ийн гүйцэтгэх захирал А.Батболд, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх О.Баяраа нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаархи Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Х.Наранхүү танилцуулав.

Байнгын хорооны санал, дүгнэлттэй холбогдуулан УИХ-ын гишүүн Д.Оюунхорол, Д.Балдан-Очир, Р.Буд, Ц.Цэнгэл нарын асуусан асуултад Монгол Улсын Ерөнхий сайд С.Баяр, УИХ-ын гишүүн З.Энхболд нар хариулж, тайлбар хийв.

Хуулийн төсөлтэй холбогдуулан УИХ-ын гишүүн Н.Ганбямба санал хэлэв.

Д.Дэмбэрэл:-Хуулийн төслийг анхны хэлэлцүүлгээр нь баталъя гэсэн Аюулгүй байдал, гадаад бодлогын байнгын хорооноос гаргасан горимын саналыг дэмжье.

Зөвшөөрсөн

40

Татгалзсан

8

Бүгд


48

83.3 хувийн саналаар дэмжигдлээ.

“Зээлийн ерөнхий хэлэлцээрийн нэмэлт, өөрчлөлтийг соёрхон батлах тухай” хуулийн төслийг баталъя.

Зөвшөөрсөн

39

Татгалзсан

9

Бүгд


48

81.3 хувийн саналаар хууль батлагдлаа.

Зээлийн ерөнхий хэлэлцээрт нэмэлт, өөрчлөлт орсонтой холбогдуулан авах арга хэмжээний тухай УИХ-ын тогтоолын төслийг баталъя.

Зөвшөөрсөн

43

Татгалзсан

5

Бүгд


48

89.6 хувийн  саналаар УИХ-ын тогтоол батлагдлаа.

12.07-12.12 цагт МУБИС-ийн Гадаад хэлний сургуулийн орос-англи хэлний 4-р ангийн оюутан, багш нар УИХ-ын чуулганы нэгдсэн хуралдааны үйл ажиллагаатай танилцав.

Хуралдаан 12 цаг 20 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА




Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА


УИХ-ЫН 2008 ОНЫ НАМРЫН ЭЭЛЖИТ ЧУУЛГАНЫ 12 ДУГААР

САРЫН 4-НИЙ ӨДӨР (ПҮРЭВ ГАРАГ)-ИЙН НЭГДСЭН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 10 цаг 20 минутад эхлэв.


Д.Дэмбэрэл: -Д.Арвин, Д.Балдан-Очир, Н.Батбаяр, Ц.Батбаяр, Сү.Батболд, Су.Батболд, Я.Батсуурь, Х.Баттулга, Г.Баярсайхан, Н.Ганбямба нарын гишүүд хуралдааны танхимд.


Эрхэм гишүүдийн өнөөдрийн амгаланг айлтгая. Гишүүдийн ирц 41 гишүүн хүрэлцэн ирсэн байна, 56,9 хувийн ирцтэй байгаа учраас 2008 оны намрын ээлжит чуулганы 12 дугаар сарын  04-ний өдрийн нэгдсэн хуралдааныг нээснийг мэдэгдье.


Өнөөдрийн чуулганы хуралдаанаар хэлэлцэх асуудлыг танилцуулъя. Хуулийн төслүүдийг буцаах, үндсэн чиглэл, удирдамж батлах тухай УИХ-ын тогтоолын төсөл, Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны Дэгийн тухай хуульд нэмэлт, өөрчлөлт оруулах тухай хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай төслүүд байна /анхны хэлэлцүүлэг/. Гуравдугаарт, Зээлийн ерөнхий хэлэлцээрийн нэмэлт, өөрчлөлтийг соёрхон батлах тухай хуулийн төсөл /анхны хэлэлцүүлэг/. Эдгээр асуудлыг хэлэлцэнэ. Хэлэлцэх асуудалдаа оръё. 

Нэг.Хуулийн төслийг буцаах, үндсэн чиглэл, удирдамж 

батлах тухай УИХ-ын тогтоолын төсөл 


Хуулийн төслийг буцаах, үндсэн чиглэл, удирдамж батлах тухай УИХ-ын тогтоолын төслийг хэлэлцье. Эдгээр асуудлын талаар Эдийн засгийн байнгын хорооны санал, дүгнэлтийг эхлээд сонсъё. Санал, дүгнэлтийг УИХ-ын гишүүн Х.Бадамсүрэн танилцуулна. Бадамсүрэн гишүүнийг индэрт урьж байна.


Х.Бадамсүрэн: -УИХ-ын дарга, эрхэм гишүүд ээ. Ашигт малтмалын тухай хуульд нэмэлт, өөрчлөлт оруулах тухай хуулийн төслүүдийг УИХ-ын чуулганы хуралдаанаар хэлэлцүүлэх бэлтгэлийг хангах үүрэг бүхий ажлын хэсгээс хуулийн төслүүд буцааж, үндсэн чиглэл, удирдамж батлах тухай УИХ-ын тогтоолын төслийг боловсруулсныг Эдийн засгийн байнгын хорооны 2008 оны 12 дугаар сарын 03-ны өдрийн хуралдаанаар хэлэлцлээ.


Уг төслийг боловсруулахдаа УИХ-ын чуулганы хуралдааны Дэгийн тухай хуулийн 24.6-д “УИХ шаардлагатай гэж үзвэл хууль УИХ-ын бусад шийдвэрийг хэрэгжүүлэх арга хэмжээний тухай тогтоол, уг хуулийг дагаж мөрдөх журмын тухай хууль болон бусад хууль тогтоомжид нэмэлт, өөрчлөлт оруулах төслийг энэ хуульд заасан журмын дагуу хэлэлцэн баталж болно” гэж заасныг баримталлаа.


УИХ-ын гишүүн Ц.Дамиран, Ч.Авдай нарын 15 гишүүний 2008 оны 3 дугаар сарын 14-ний өдөр, УИХ-ын гишүүн Э.Бат-Үүл, Р.Эрдэнэбүрэн нарын 4 гишүүний мөн оны 4 дүгээр сарын 21-ний өдөр УИХ-д тус, тус өргөн мэдүүлсэн Ашигт малтмалын тухай хуульд нэмэлт, өөрчлөлт оруулах тухай хуулийн төслүүдийг санаачлагчдын олонхи нь бүрэн эрх дуусгавар болсон тул эдгээр төслүүдийг буцаахаар УИХ-ын тогтоолын төсөлд тусгалаа.Түүнчлэн стратегийн ач холбогдол бүхий Таван толгойн нүүрсний болон Оюу толгойн зэс алтны ордыг хамтарч ашиглах хөрөнгө оруулалтын гэрээ байгуулах үндсэн зарчим, удирдамжийг хавсралтаар баталж, хөрөнгө оруулалтын гэрээний төслийг Монгол Улсад хүчин төгөлдөр үйлчилж байгаа хууль тогтоомжууд болон энэ тогтоолын хавсралтуудад нийцүүлэн боловсруулах, шаардлагатай бол холбогдох хуулийн зохих зүйл, заалтад өөрчлөлт оруулах тухай хуулийн төслийг хамт боловсруулж, УИХ-д өргөн мэдүүлэхийг болон Хөрөнгө оруулалтын гэрээний төсөл боловсруулах гэрээ, хэлэлцээр хийх ажлыг ил тод явуулж, уг ажлын явцыг УИХ-ын Эдийн засгийн байнгын хороонд тухай бүр танилцуулж байхыг Монгол Улсын Засгийн газарт даалгах саналыг оруулж байна.


Ажлын хэсэг төслөө УИХ дахь МАХН, АН-ын бүлэг болон Монгол Улсын Засгийн газарт танилцуулан зарчмын хувьд дэмжлэг авсан юм. Эдийн засгийн байнгын хорооны гишүүд тогтоолын төсөл, хавсралтуудын зарим заалтын талаар санал гаргасныг хуралдаанд оролцсон гишүүд дэмжсэн бөгөөд эдгээр саналыг тусгасан УИХ-ын тогтоолын төсөл, хавсралтуудыг та бүхэнд тараасан. Байнгын хорооноос өгсөн чиглэлийн дагуу төсөлд найруулгын шинжтэй зарим засварыг орууллаа. 

Тус байнгын хороо УИХ-ын тогтоолын төслийг чуулганы нэгдсэн хуралдаанд оруулж хэлэлцүүлэхийг дэмжсэн болно.

УИХ-ын эрхэм гишүүд ээ. Хуулийн төслүүд буцааж, үндсэн чиглэл, удирдамж батлах тухай УИХ-ын тогтоолын төслийг хэлэлцэн баталж өгөхийг хүсье. Анхаарал тавьсанд баярлалаа.

Д.Дэмбэрэл: -Бадамсүрэн гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүд:

Д.Ганхуяг: -Өчигдөр Эдийн засгийн байнгын хороон дээр асуух гээд амжаагүй юм. Тэгээд энэ асуултыг асууя гэж ойлгож байна. Ерөнхийдөө ажлын хэсэг хуульд өөрчлөлт оруулах шаардлага байхгүй юм, 2006 оны хуулийнхаа дагуу яваг, энэ чиглэлээр хөрөнгө оруулагчтай гэрээ байгуулахад Засгийн газарт чиглэл өгье гэсэн ийм байр суурь баримталлаа гэж ингэж ойлгогдсон, ингэж дэмжигдсэн л дээ. Энэ дээр асуух зүйл байна.

Энэ ашигт малтмалтай орон бол ганцхан Монгол биш ээ, бусад орнууд байгаа. 34, 50, 51 гэсэн энэ тоо хуулиндаа оруулчихсан, бүх ашигт малтмалыг хамарчихсан ийм хуультай орон байна гэдгийг нэгдүгээрт асуумаар байна. Энэний үндэслэлийг төрийн зүгээс оролцох оролцоо яг бодит байдал бол хаана ч дараахь байдалтай байдаг л даа.

1.Татвараа авах асуудал. Өнөөдөр Монгол улсын тухайд бол ашигт малтмалын салбарт аж ахуйн нэгжийн орлогын татвар 25 хувь, нөөцийн татвар 5 гээд энийг ашгийн татварын 3-аар үржүүлэх юм бол 40 орчим хувийн ашиг эхлээд татвараар орох, тэгээд үлдсэн ашгийг нь хөрөнгө оруулагчтай  тохирч хуваах. 50 байтугай тэрнээс дээш бодит ашиг орох ийм боломжтой байгаа. Тэгээд энэ баахан тоонуудыг юу гэж үзэж байгаа юм бэ? 

Ашигт малтмалын тухай хуулиар бол ер нь байгалийн хий, нефть 1 эрх зүйн орчинтой, нүүрс нэг эрх зүйн орчинтой, тусдаа. Бусад ашигт малтмалууд бас өөр. Ерөнхий ашигт малтмалын тухайд бол уурхайн тухай аюулгүй байдал ч гэдэг юмуу, лиценз ч гэдэг юмуу, байгаль орчин ч гэдэг юмуу, ийм зохицуулалттай байгаа шүү дээ. Тэгээд энэ хуулийг ерөнхийдөө болж байна гэж үзэж байгаа юмуу?

Дараагийн асуудал бол, нэгэнт татвараар ямар ч байсан 40 хувийн ашиг нь Монголд орох нь ойлгомжтой байгаа. Үлдсэн ашгаас нь мэдээж ноогдол ашгаар, хувь эзэмших байдлаар авах нь ойлгомжтой. Өнөөдөр зөвхөн Оюу толгой дээр хэлэхэд яг татвар төлсний дараахь ашиг нь өнөөдрийн ханш, өмнөх 6800-гийн ханшаар ч юмуу, яг хэд байгаа юм? Тэгээд татварынхаа 40 хувийг аваад цаана нь авахад ямар байдалтай тооцоо хийж байгаа юм бэ? Хамгийн гол нь  энэ дээр нэг зүйлийг ярихад ямар ч ордонд хайгуул, эрсдэл хийсэн энэ тохиолдолд жишээлбэл, Айвонхоу компанийн тухайд 400 сая доллар гэдэг. Тэрийг хэрэв уурхайд ашиглах үед тохирох боломжгүй бол дэлхийн жишээг яаж тохирдог юм бэ? Жишээлбэл, 800 сая доллар болгодог юмуу? Татвар төлсний дараахь ашиг нь татвараа 40 хувиа авчихна шүү дээ, тэрэнтэйгээ харьцуулахад тохирохгүй тохиолдолд ямар тоо харагдаж байгаа юм бэ? Энийг судалж үзсэн үү? Жишээлбэл, 400 сая доллар эрсдэл хийсэн, хайгуул хийсэн гээд 800 сая долларыг өгөөд салах тохиолдол ч байж болох юм шүү дээ. Тэгэхэд өөрөөр хэлбэл, үлдэж байгаа ашиг нь татварын 40 хувийг хасахаар ямар хэмжээний ашиг байгаа юм бэ? Энэ тоонууд чинь будлиулаад байгаа юм биш үү?

 Ашигт малтмал нь өөр байдаг, уул уурхайн нөхцөл нь өөр байдаг. Тэртэй тэргүй татвараараа эхлээд 40 хувийг нь авчих боломж байгаа. Дараа нь ашгаа хуваахад ямар журам уурхай дээр стратегийн орд дээр 51-ээсээ гараад явчих ийм боломж байгаа шүү дээ. Тийм учраас энийг юу гэж үзсэн юм бэ? Энэ хуулийг өөрөөр хэлбэл, өнөөдрийн стратегийн ордуудыг ашиглахад олон улсын жишигт энэ юуг хангаж байна гэж үзэж байна уу?

Д.Дэмбэрэл: -Бадамсүрэн гишүүн хариулъя. Байнгын хорооны даргын зүгээс бас хариулж болно.

Х.Бадамсүрэн: -Ганхуяг гишүүний асуултад хариулъя.

Хуулинд тоо  тавих, тавихгүй асуудал бол улс, орнуудад янз бүр л байгаа. Хуулиндаа тоо тавьчихдаг орон ч байна, гэрээндээ гол зохицуулалтаа хийдэг ч орон байна. Манай улсын хувьд хүчин төгөлдөр үйлчилж байгаа хуулиндаа тоо байгаа учраас энэ тоог бид энэ удирдамжийн хавсралтад тавьсан юм. Энд хуулиндаа бид, төрийн оролцооны хувь хэмжээг геологи хайгуулын ажлыг хэн хийснээс шалтгаалан 34 хүртэл, 50 хүртэл гэж тавьсан байгаа. Ажлын хэсгийн боловсруулсан энэ шийдвэрийн төсөлд Монголын тал гэдэг утгаар нь авч энэ тоог тавьсан.

Ашиг, орлогын асуудал ярьж байна. Өнөөдөр Таван толгой ч ялгаагүй, Оюу толгой ч ялгаагүй. Ер нь ямар хүчин чадалтай байх юм, гаргах бүтээгдэхүүний төрөл ямар байх юм, боловсруулалтын төвшин ямар байх юм гээд яг эцэслэж гаргасан, албажуулсан тоо байхгүй л дээ. Гэхдээ урьдчилсан байдлаар бол Таван толгойн нүүрс олборлон баяжуулах хүч чадлыг 20 сая, Оюу толгойг 30 саяар үржүүлж тооцсон тооцоо бий. Энэнээс аваад үзэхэд төрийн оролцооны хувь хэмжээ 20 хувьд хүрсэн тохиолдолд эдгээр ордуудыг түшиглэн байгуулагдсан үйлдвэрүүдээс нийт орлогын 51-ээс илүү хувь нь Монголын талд ноогдох юм байна. Энэ бол өөрийн чинь хэлсэн нөөцийн төлбөр, албан татвар, энэ бүгдийг, тэгээд ноогдол ашгийг оролцуулаад хэлж байгаа.

Бид таны хэлсэн асуудлын агуулгыг би ингэж ойлгож байна. Үнэхээр энэ ордуудыг ашиглах гэж ихээхэн цаг хугацаа алдлаа. Тийм учраас аль болохоор энэ асуудлыг урагш нь явуулах. Түрүүн хэллээ, ямар ч тохиолдолд Монголын талд нийт олох орлогын 51 –ээс илүү хувь нь оногдох боломж нөхцөл байна. 

Нөгөө талаас энэ ордуудыг бид ашиглалын асуудлыг цогц байдлаар авч үзэж байгаа. Зөвхөн уул уурхай, металлургийн цогцолбор, уул,уурхай, эрчим хүчний цогцолбор биш, төмөр замын асуудал, авто замын асуудал, эрчим хүчний асуудал, хот тосгоны асуудал. Энийг дагаад нийгэм, соёлын асуудлыг иж бүрэн авч үзэж байгаа учраас эдгээр ордуудыг ашиглаж эхлэх явдал бол говийн бүсийн төдийгүй, Монгол улсын хөгжил дэвшил, дэд бүтцийн хөгжилд онцгой ач холбогдолтой гэдэг өргөн агуулгаар нь авч үзэж, энэ саналыг оруулсан.

Түрүүн та бас дурдлаа. 2006 оны хуульд нэмэлт, өөрчлөлт оруулах асуудлыг бид үндсэндээ жил гаруй ярьж байна. Хууль маань батлагдаж хэрэгжээд 2 жил болоогүй. Ер нь цаашид энэ чухал салбарын эрх зүйн зохицуулалт, эрх зүйн орчны асуудлыг зөвхөн Ашигт малтмалын тухай хуулиар хязгаарлахгүй, багц хуулийг бусад хуультай уялдуулах шийдвэр гаргах шаардлагатай учраас 2006 оны хуульд энэ богино хугацаанд нэмэлт, өөрчлөлт оруулах нь өнөөдрийн тавигдаж байгаа бүх асуудалд хариу өгөх, олон жилийн настай ийм хууль болох, хөгжил, дэвшлийн үндэс болсон хууль болгоход эргэлзээтэй байгаа юм.

Цаашид та бид энэ салбарын бодлого, эрх зүйн орчныг нэлээн нухатай авч үзэх байх гэж бодож байна. Баярлалаа.

Д.Дэмбэрэл: -Даваасүрэн гишүүн асуултаа тавья.

Ц.Даваасүрэн: -Ашигт малтмалын тухай хуульд нэмэлт, өөрчлөлт оруулах тухай энэ хуулийн төслийг татаж авч байгаа нь Дэгийн тухай хуультайгаа хэр нийцэж байна вэ? Өмнө нь Малын хулгайн гэмт хэрэгтэй тэмцэх хуулийн төсөл дээр мөн ялгаа байхгүй оруулсан гишүүд нь бүрэн эрх нь дууссан байсан. Гэсэн ч эхний хэлэлцүүлэг явчихсан байсан учраас гээд хэлэлцээд явсан шүү дээ. Тэгэхээр энэ татаж авч байгаа маань дэгийн талаасаа болж байна уу, үгүй юу? Эхний хэлэлцүүлэг нь явчихсан юм биш үү? Яг ингээд татаад авах талаасаа ямар байна вэ гэдэг тал дээр хариулт өгөөч.

Хоёрдугаарт, миний олж авсан мэдээллээр бол Оюу толгойн ордын агуулах, ер нь дэлхийд ганц, хоёрхон ийм орд байгаа гэж би ингэж ойлгосон. Жишээлбэл, тэнд байгаа 
зэсийн агуулах, алтны агуулах. Зэсийн агуулах чинь 1,16; алт нь болохоор 0,36 байгаа гэсэн шүү дээ. Тийм орд би ганцхан Чилид байгаа юм байна гэж ойлгосон. 

Ийм ховорхон ордод хөрөнгө оруулалт хийдэггүй хүн гэж бараг байдаггүй байх аа. Тийм тэнэг гарч ирэхгүй байх. Манайхан болохоор хөрөнгө оруулалт хийхгүй юм шиг, зэсийн үнэ унасантай холбогдоод гадныхан зугатчих юм шиг ийм гадных аманд орсон яриа гадуур их явж байна.

Судлаачдын ярьж байгаагаар бол зэсийн үнэ 1 тонн нь 2500 байхад энэ үйлдвэр ашигтай ажиллахаар байгаа. Тэгэхдээ энэ бол дэлхийд ганц, хоёрхон байгаа орд гэсэн. Ажлын хэсэг энэ тал дээр, энэ үнэн үү? Агуулахыг тогтоосныг бид нар Айвонхоугийн амаар л яриад байна уу, үгүй юу? Монголчууд өөрсдөө яг үзэж, тогтоосон юм байна уу? Тэдний хэлснээр бол дэлхийд байгаа хоёр дахь том агуулах сайтай орд гэж ингэж яриад байгаа шүү д ээ. Аягүй бол гадны тал бууруулж яриад байна уу? Бүр дэлхийд ганц байдаг орд байгаа юм биш биз дээ? Ийм ордын хувьд олон улсын туршлагыг харахад хувьцаат компани болгоод 51 хувиа төрд авч үлдээд ч юмуу, 49 хувийг нь зарчихдаг юм байна л даа. Гэхдээ эхний хөрөнгө оруулсан этгээдүүдэд давуу эрх олгоод ингээд явж болно. Миний хувьд, ийм ордын хувьд, дэлхийд ховорхон ийм ордын хувьд эх орныхоо баялгийг, бас эх оронч сэтгэлгээгээр хандах ёстой байх аа. Энэ 59 хувь дээр гадныхан ороод ирнэ.

Гуравдугаарт, Оюу толгойг одоо энэ орд дээр ажиллаж байгаа компаниуд Торонтогийн бирж дээр 375-ын хувьцаа гаргаад 3,7 тэрбум канад долларын хөрөнгө оруулалт олоод авчихсан байх шиг байх юм. Энэ тал дээр ажлын хэсэг ямар санал бодолтой байна вэ? Манай баялгаар гадаадын бирж дээр мөнгө босгочихсон юм биш үү? Бид нар болохоор хөрөнгө орж ирэхгүй гээд л гадныхны аманд ороод яриад гүйгээд байдаг. Гэтэл энэ чинь гадныхан мөнгө босгож болоод байна шүү дээ. Бид яагаад босгож болдоггүй юм бэ? 49-ийг нь давуу эрхтэйгээр эднийх худалдаж авахгүй гэвэл бид нар бас гадны хөрөнгийн бирж дээр хувьцаат компани болгоод зааж үзье л дээ. Олон улсын санхүүгийн зах зээл дээр орж ажиллаж суръя. Тэгэхгүй бол бид нар гадныхны аманд ороод гүйгээд байж болохгүй байх аа.

Боро-Гоульдын жишгээр л явчих вий дээ гэж би их харамсаж байна. Үнэхээр сайхан баялгаа ухуулаад, түнхүүлээд л алдаад дуусчих вий.

Бүтээгдэхүүн хуваах зарчмын тухай саналыг тогтоолын төслөөс аваад хаячихсан нь дээр байх. Ер нь явуулъя. Энэ орд бол явах хэрэгтэй. Эдийн засгийн эргэлтэнд оруулъя. Тэгж байж олон улсын санхүүгийн байгууллагуудаас орж ирэх байх. Эдийн засгийн боломж дээшлэх байх гэж бодож байна. Гэхдээ энэ дээр арай ч ингэж болохгүй ээ. Ийм сайхан баялгийг гадныханд өгөөд тавиад туучихаж болохгүй. 51 хувиа л алдчих юм бол татвараа олж авч чадахгүй шүү. Өнөөдөр Эрдэнэт төлсөн байгаа. Хувийн хэвш /микрофон хаагдав/.

Х.Бадамсүрэн: -Даваасүрэн гишүүний асуултад хариулъя. Дэгийн тухай хуулийн тал дээр бол УИХ-ын Тамгын газрын манай хуулийн хүмүүс, хуулийн зөвлөхүүд ажиллаж, зөвлөлдсөн. Ийм хувилбараар явахад хууль болж байна гэсэн учраас бид энэ хувилбарыг авч асуудлыг ярьж байгаа юм.

Хоёрдугаар асуудал бол Оюу толгой ордын хувьд дэлхийн хэмжээний том орд нь үнэн. Урьдчилсан байдлаар тооцож байгаа нөөц баялаг бол 2,3 тэрбум хүдрээр байгаа. Хүдэрт 32 сая тонн орчим зэс, 1000 орчим тонн алт байгаа гэж урьдчилж тооцож байгаа. Үүнээсээ 2007 онд бүртгэгдсэн нөөц нь хүдэрт байгаа зэс нь 4 сая орчим тонн, 240-өөд тонн алт бий. Бусад үлдсэн нөөцийг зохих журмынхаа дагуу Эрдэс баялгийн зөвлөлөөр хэлэлцэж бүртгэх юм.

Та асууж байна. Зэсийн агуулахын хувьд бол өндөр. Эрдэнэттэй харьцуулахад ч гэсэн өндөр. Дэлхийн хувьд яг хамгийн өндөр агуулахтай орд гэж хэлэхгүй, боломжийн өндөр агуулахтайд тооцогдоно. Алтны хувьд бол хүдэрт уул, геологийнхоо тогтцоор дагалдаж байгаа ийм л зүйл. Энэ дээр нөөцийн хувьд экспертүүд ажиллаж байгаа / Монголын талаас/. Ерөөсөө Эрдэс баялгийн зөвлөлөөр хэлэлцэхдээ экспертүүд албан ёсоор томилж, тэр хүмүүсийн санал, дүгнэлтийг авдаг гэдгийг хэлмээр байна. 

Таны асуусан сүүлийн асуудлууд бол үндсэндээ олон тодруулах асуудал нэгдсэн байр суурьтай, үнэн зөв ойлголттой болох асуудлууд байгаа юм. Энд бид одоохондоо төсөл хэрэгжүүлж байгаа байгууллагын гаргаж өгч байгаа тоогоор явж байгаа. Техник, эдийн засгийн үндэслэл урьдчилан хийгдсэн. Тэнд мөн Монголын экспертүүд ажиллаж байгаа.

Цаашид Засгийн газар албан ёсоор гэрээ, хэлэлцээрээ хийгээд эхлэхээр өөрийн чинь санаа зовж байгаа, тодруулж байгаа энэ асуудлууд их тодорхой болох юм. Тэр ч утгаараа энэ хэлэлцээр эхлэх явдлыг чухал гэж бид үзэж байна. Засгийн газар маань хэлэлцээрээ хийгээд, эргээд Их Хуралд танилцуулагдах учраас бид тэр асуудлыг тойрч ярих, яавал илүү Монгол улсад ашигтай болох вэ гэдэг хэлэлцээр нэлээн удаан хугацаанд явагдана, хамтын оюун ухаанаар боломжийн шийдвэр гаргана гэдэгт найдаж байна. Баярлалаа.

Д.Дэмбэрэл: -Торонтогийн бирж дээр мөнгө босгож байгааг? 3,7 тэрбум канад долларын мөнгө босгоод тэнд зах зээл дээр ажиллаад байна гээд байна. Тийм мэдээлэл байгаа юм уу?

Х.Бадамсүрэн: -Ер нь Оюу толгой дээр Айвонхоуй-Майинз компани их хэмжээний мөнгө босгосон яриа хөөрөө бол нэлээн хэдэн жил ярьж байгаа. Энэ асуудал ч гэсэн, яг бид чинь энэ ордыг ашиглах, гэрээгээ хийгээд яг өнөөдрийн байдлаар ямар байна гэдгийг бид энэ хэлэлцээрийн явцад бүгд тодорно. Тийм учраас тэр үед нарийвчилж, тодруулсан тоогоор ярих нь зүйтэй гэж бодож байна.

Д.Дэмбэрэл: -Даваасүрэн гишүүн тодруулъя.

Ц.Даваасүрэн: -Ордын хувьд та өөр орд байгаа байх гээд байна. Ганц, хоёрхон л орд байгаа юм билээ. Фрифордын орд, Кодилко-г эзэмшиж байгаа орд хоёр л зэсийн агуулахын хувьд энэнтэй дүйцэх юм билээ. Бусад нь дүйцэхээргүй юм билээ. Ард түмэндээ бид шударга хэлэх ёстой. Энэ дэлхийд ямар хэмжээний агуулахтай орд байна гэдгийг. Тэгэхгүй бүгдээрээ гадныханд хайртай царайлаад байж болохгүй шүү. Энэ бол үнэхээр ховор баялаг. 

Ордынхоо нөөцийг өөрсдөө олж мэдээгүй байж байж, гэрээ хэлэлцээр хийнэ гээд гүйж явж болох уу? Өөрсдөө сайн мэдээгүй байгаа юм байна шүү дээ. Тэгсэн мөртлөө гэрээ, хэлэлцээр хийнэ гээд гүйгээд байдаг. Тэгж болохгүй байхгүй юу. Тийм учраас гадны бирж дээр мөнгө босгож байгаа эсэхийг нь ч тогтоогоод, ордынхоо нөөцийг Монголчууд албан ёсоор өөрсдөө тогтоогоод тэгж байж хэлэлцээртээ ор.Тэрнээс биш, гадны амаар гүйгээд байж болохгүй гэж хэлмээр байна.

Д.Дэмбэрэл: -Бат-Үүл гишүүн хууль санаачлагч байсныхаа хувьд нэмэлт, тайлбар өгөх гэж байна гэж ойлгож байна.

Э.Бат-Үүл: -Даваасүрэн гишүүний асууж байгаа асуулт бол УИХ дээр, хөрөнгө оруулалтын гэрээ байгуулах, Ашигт малтмалын хууль гаргах үйл явцыг гацааж байсан яг нэг гол учир шалтгаан учраас өөрийн эрхгүй хариулахаас өөр аргагүй болчихоод байна.

Ийм л юм л даа, Даваасүрэн гишүүн ээ. Бид одоо юманд жаахан национальный, бодит байдалд нийцүүлж, ухаалах хандахгүй бол болохгүй болчихоод байгаа юм. Өнөөдөр Хятадын эдийн засгийн үсрэнгүй хөгжлийн тухай бид ярьдаг. Хятадын эдийн засаг үсрэнгүй хөгжсөний хоёр гол учир шалтгаан байдаг. 

1.Гадаадын хөрөнгө орсон явдал. Өнөөдөр Хятадын уул, уурхайн салбарын нэн ялангуяа хөрөнгө оруулалт, технологийн шинэчлэл, Хятадын хөгжил дэвшилд шаардлагатай байнаа инноваци орох тэр салбарууд дээрээ Хятадууд гадаадын хөрөнгө оруулагчдыг маш их ухаалгаар урьж оролцуулсан. Өнөөдөр Хятадын ард түмний баялаг болох нүүрсний олон том бассейн дээр үндэсний, дэлхийн BSB  гээд олон том корпорациуд орчихсон. Тэр битгий хэл одоо Оюу толгой дээр орсон нөхөр ч бас хэсэг дээр нь орсон байдаг юм билэ.

2.Хятадын үсрэнгүй хөгжил юунаас шалтгаалсан бэ гэвэл барууны зах зээл дээр бүтээгдэхүүнээ гаргасан явдал байсан. Яг үнэндээ бол. Жишээлбэл, Хятад биднийг бодвол их арвин нөөцтэй шүү, уул, уурхай, ашигт малтмалын, эрдэс баялгийн. 

Хоёрдугаарт, Орос орныг хар. Нэн ялангуяа уул, уурхай, эрдэс баялгийн салбартаа Орос бол мөн л гадны технологи, гадны хөрөнгө оруулалтыг л оруулах ингэж л технологийн шинэчлэлт хийх үйл ажиллагаа явуулж ингэж байсан.

Тэгэхээр бидэнд ялгаа байхгүй. Бид бол тэд нарыг бодвол олон дахин сул ийм улс учраас бидэнд гарцаа байхгүй ийм ухаалаг бодлого хэрэгтэй болчихоод байгаа юм. Гарцаа байхгүй хэрэгтэй болчихоод байгаа юм. Энийг бид тооцож үзэх ёстой.

Хоёрдугаарт, зарим нэг улс орнууд үнэхээр төрийн өмчийнхөө тодорхой хувьд төрийн өмчид авсан ийм жишээнүүд байдаг юм байна. Үзсэн. Тэгэхдээ тэр төрийн өмчинд байх нэг үндсэн болзол нь хамгийн чухал болзол нь тэр улс төрчдийн соёл, төр нь авлигад автаагүй байх явдал. Өнөөдөр бид ганцхан Эрдэнэтийнхээ төлөө яаж байгааг өөрөө их сайн мэдэж байгаа шүү дээ. Тэр нь улс төрчдийн мэдэлд, төрийн мэдэлд орсноос юу болж байгааг маш сайн мэдэж байгаа шүү дээ.

Өнөөдөр Эрдэнэт зэсийн үнэ унахад Эрдэнэт ямар ч технологийн шинэчлэл, олигтой юу ч хийгдэж чадаагүй, гайхшаа бараад суухдаа хүрсэн л байгаа шүү дээ. Энэ бол үнэн шүү дээ. Бид нар мэдэж байгаа. Тийм учраас үнэхээр төрийн өмчинд байх ийм шаардлага гарсан байх явдлын нэг үндсэн болзол нь дэлхийн практикт авлигад автаагүй байх явдал. Улс төрийн соёлын асуудал юм билээ. Харин ч бид нар ажлын хэсэг дээр яриад асуудлыг, гэрээг УИХ дээр оруулаад ирэхэд манай Их Хурлын гишүүд янз, янзын санаагаа уралдуулаад сайтар, маш сайнаар шийдэж чадна гэдгийг хэлье. Би сүүлд нь олон зүйлийг нуршина л даа. Яагаад гэхээр би аргагүй эрхэнд нуршаад байна. Яг ийм үзэл санаанаас болоод ерөөсөө бид нар үнэнийг хэлэхэд, би байнгын хороон дээр хэлсэн, Даваасүрэн гишүүн ээ. 

1990 оноос хойш Монгол улсын Ерөнхийлөгч, УИХ-ын дарга, Ерөнхий сайд гурвын айлчилсан дээд хэмжээний айлчлал 282 удаа болсон юм билээ гэж би 2006 онд Гадаад яамны статистикаас харж байсан. 2282 удаа айлчилсан. Манай төрийн дээд З өндөрлөг. Бүх айлчлалууд дээр тэр айлчилсан улс орнууддаа хэлсэн, тоть мэт давтсан, улиг болтол хэлсэн ганцхан үг бол “хөрөнгөө оруулаач ээ” гэж  урьсан. Бүгд тэгж урьсан, ороод ирээч ээ та нар гэж. Тэгээд хөрөнгө оруулагч нар ороод ирсэн. Нэн ялангуяа Оюу толгой дээр бол нэлээн бусдыг сэрдхийлгэсэн юм болсон юм байхгүй юу. Оюу толгойн эхний хайгуулаар юу ч тогтоогдоогүй. Тийм эрсдэлтэй байдлыг нь аваад хайгуул хийгээд нөөц тогтоосны дараа гэнэтхэн Монголын төр тэрийг булаацалдаад эхэлсэн.  Энэ бол маш  сэрдхийлгэсэн байдал үүсгэсэн байхгүй юу. Гэх мэтчилэнгээр бид хөрөнгө оруулагчид ороод ирэхээр яасан бэ гэхээр хамгийн тогтворгүй, хамгийн эргэлзээтэй ийм байдлаараа чансаагаа тодорхойлоход хүрсэн байхгүй юу.

Тэрнээс биш, хэн нэг нь эх оронч, нөгөө хэсэг нь эх оронч биш байгаа ч юм биш л дээ. Бид бүгдээрээ л аль болох Монгол орондоо ашигтайгаар хийхийг бодож байна. Гэхдээ Монгол оронд ашигтай, хөрөнгө оруулагчид тэнцвэртэй ийм л нөхцөлийг бүрдүүлье гэж яриад байгаа байхгүй юу. Бид бол Монгол оронд ашигтайгаар хийж чадна гэдэгт огтхон ч эргэлзэхгүй байна. Одоо бид нар хар л даа. Даваасүрэн гишүүн ээ. Өнөөдөр эдийн засгийн байдал хүндрэхэд бид нар их олон алдааныхаа хохирлыг амсах гээд сууж байна шүү дээ. Хэрвээ энэ Транс националы ч гэдэг юмуу, энэ дэлхийд чансаа нь нэгэнт тодорхой болсон тэр компаниад ороод ирчихсэнсэн байсан бол, бид өнөөдөр, манай хүндрэлийг хамтарч давах сонирхолтой тийм стратегийн түншүүдтэй аль хэдий нь болчихсон байсан байх байсан.

Өнөөдөр бусад улс орнууд, хөрөнгө оруулсан тэр улс орнууд Монголын эдийн засгийн талаа ханцуй шамлан адилхан хамт явахаас өөр аргагүй байдалд оруулсан байх байлаа л гэж боддог юм. Уг нь. Ийм л юм болсон байна шүү дээ.

Манай Монголын төр очоод, Монголын Засгийн газар очоод хувьцаа босгоно гэхэд, бид ийм зүйлд үнэмшээд сууж байна гэхэд харамсмаар л байна шүү.

Д.Дэмбэрэл: -Ганбямба гишүүн асуулт тавья, Одхүү гишүүн Ганбямба гишүүний асуултын дараа нэмж хариулах юмыг ажлын хэсгийнхээ гишүүний хувьд хариулъя.

Н.Ганбямба: -Баярлалаа. Ерөнхийдөө бол өнөөдрийг хүртэл ашиггүй явж ирсэн. Манай эх орны эрх ашигт нийцэхгүй ийм ашигт малтмал, ийм эрх зүйн орчин явж ирсэн. Уржинан жилийн Ашигт малтмалын хууль ч гэсэн сайн хэрэгжиж чадаагүй явж байгаа. Сая ярьж байна л даа, манайхан. Нарийндаа бол Торонтогийн биржийн тухай яригдаж байх юм. Яг нарийндаа Оюу толгой дээр хувьцаат компани байхгүй байна лээ шүү дээ. Оюу толгойгоор хувьцаа байхгүй юм билээ. Зүгээр Оюу толойгийн нэрийг бариад Канадын нэг Айвонхоу-Майинз гэдэг компани чинь харин хувьцааны ашиг их хийж байгаа юм билээ. Тэрнээс Оюу толгой дээр хувьцаа өнөөдрийг хүртэл байхгүй явж байсан. Айвонхоу-Майинз гэдэг Канадын компаний хувьцаа л Оюу толгойгийн нэрээр өсөөд л яваад ирсэн шүү дээ.

Энэ олон жил бид маш том боломжийг алдаж ирсэн. Одоо тэр боломжийг бид ашигласан бол сардаа зуугаад сая, сая долларын тийм ашигтай явж ирэх боломжийг алдсан юм билээ. Тэгэхдээ энэ сэдэв нь өөрөө их хэцүү сэдэв. Одоо бид ёстой хугацаа алдалгүй шийдэхээс өөр аргагүй. Энэ хувилбарыг би дэмжиж байгаа юм. Зарим нь эх орондоо аймаар их хайртай, зарим нь арай бага хайртай гээд хуваагддаг. Тийм учраас одоо бид энэ сэдвээр ерөөсөө яаравчлахаа л бодмоор байна. 2006 оны хууль байна. Тэрэн дээрээ үндэслээд өнөөдөр Их Хурлын тогтоолын төслийн энэ вариантыг дэмжиж байгаа юм. Энэ вариантаар бол, ер нь зэсийн баяжмалын үнэ өнөөдөр уналаа, уналаа гээд 3 мянга хэдэн зуутай явлаа гэхэд бүр тэрнээс ч доошоо унасан ашигтай, З мянга хүртэл унасан ч ашигтай.

Түрүүчийн Их Хурлууд дээр бид зэсийн баяжмал маань 1 тонн нь ганцхан мянган доллар, 1340 доллар байхад л бид төсвөө хэлэлцэж батлаад, хөрөнгө оруулалтаа хийгээд Мянганы зам тавиад эхэлж л байсан. Одоо бид цаг хугацаа үндсэндээ нэн ашигтай, цаг алдалгүй л хийх шаардлагатай гэж ойлгож байгаа юм. Ер нь бид өнөөдрийг болтол Үндсэн хууль зөрчиж, ашигт малтмалын салбар дээр, Боро-Гоульд манай 40 тонн алтыг үнэгүй аваад гараад явчихсан шүү дээ. Үндсэн хууль зөрчихсөн байгаа биз дээ? 40 тонн алтыг маань үнэгүй аваад гараад явчихсан. Өнөөдрийг болтол бид хууль зөрчсөн, эх орны эрх ашигт нийцэхгүй ийм замналаар явж ирсэн.

Тийм учраас бид энэ хоёр “толгой”-гоор орж ирж байгаа тогтоолын төслийг дэмжиж байна. Би энэ дотор харин “шаардлагатай бол холбогдох хуулийн зохих зүйл, заалтад өөрчлөлт оруулж өргөн бариулах гэсэн 3.1 дэх заалтыг бүр “Ашигт малтмалын хууль болон холбогдох заалтыг” гэж тодруулбал яасан юм бэ гэсэн санал байгаа юм. Ингэж болохгүй юу. Өөрөөр хэлбэл, манай нийгмийн сэтгэл зүй чинь бас л янз, янзын конкурс зарлагдаж байгаа шүү дээ. Зарим нь энэ хуулинд яагаад өөрчлөлт оруулахгүй байна гэсэн ч хэсэг байдаг. Тэртэй тэргүй би энэ хоёр “толгойгоор” тогтоолын төсөл, энэ гэрээний төсөл ороод ирэхээр энэ холбогдох хуулиудад өөрчлөлт орох байх гэж бодож байгаа. Тэрийг Их Хурал хэлэлцэх юм чинь. Тийм учраас энэ тогтоолын төсөл дээр ийм заалт нэмж болохгүй юу гэсэн санал байна. Ер нь бид хоёр толгойн асуудлыг нэлээн яаралтай шийдэх нь тулгамдсан асуудал гэж бодож байна. Ингээд ажлын хэсгийн энэ саналыг ерөнхийд нь дэмжиж байна.

Д.Дэмбэрэл: -Одхүү гишүүн хариулъя. Дараа нь Бадамсүрэн ажлын хэсгийн ахлагч нэмнэ.

Д.Одхүү: -Би гишүүдээ ганц юм хэлье. Энэ дээр гэв гэнэтхэн хэн нэг нь бие биенээсээ илүү  мэддэг, дутуу мэддэг ч юмуу, эсвэл илүү хайртай, дутуу хайртай гэдэг ийм нөхцөл байдлаар бүү хандаач ээ. Ер нь ашигт малтмалын салбар сүүлийн миний Их Хуралд байсан энэ хугацааны 4 жил хийрхлийн, улс төржсөн нь хэтэрснээс болоод бидний хувьд тооцож байгаа алтан гэж ярих 3 жилээ алдчихсан шүү дээ. Одоо дахиад тийм хийрхэл гаргаад би чамаас илүү мэддэг, хөөрхөн, тэгээд илүү хайртай гэж худлаа жүжиг тавихаа больё гэж та бүхнээсээ уриалах гэсэн юм.

Энэ дээр нэг л зүүднээсээ салах хэрэгтэй байна. Монгол гэж очоод л Оюу толгой гэж нэг төсөл гаргаж ирээд л, ийм их алт байна гэхээр, бирж гэдэг чинь зүгээр бирж гэдэг байгууллага биш шүү дээ. Цаана нь хэдэн мянган, хэдэн зуун саяар гадаад Канадын, Америкийн бүх л орны иргэдийн хувийн хадгаламжаасаа хувьцаа худалдаж авч байгаа л итгэлийн байгууллага шүү дээ. Жишээлбэл, бэлэн мөнгө хадгалчихаад ирэхээр нь гоё юмаа гээд өгчдөг байгууллага биш гэдгийг эрхэм эдийн засагчид мэдэж байгаагийн хувьд. Тэр л IPO буюу хувьцаа гаргах асуудал ямар гээч хүнд болохыг бүр ямар гээч баталгаа, итгэлийг давхар, давхар шаарддагийг мэдэх хэрэгтэй.

Бид нар IPO-гоор Монгол улсын өнөөдөр хүртэл тогтвортой ажиллаж байгаа, 30 жилийнхээ ойг хийж байгаа Эрдэнэтийн IPO-г тавилаа гэхэд дор хаяж 5-6 жил манай акц худалдагдаж биржээр дээшээ өсөхийг харна шүү дээ. Тэгээд наана баригдаж эхлээгүй байгаа, газар доор байгаа төслийн акцийг бид нар хэдэн зуун сая доллараар зараад байна гэсэн худлаа зүүднээсээ салах хэрэгтэй.

Харин Ганбямба гишүүний хэлдэг үнэн байхгүй юу. Оюу толгой гэдгээр хувьцаа цуглуулаагүй шүү. Айвонхоу-Майинз гэж Канаддаа, тухайн үедээ уул, уурхайн нэлээн том ажил хийж байсан тэр компани өөрийнхөө нэр хүнд, баталгааг тавьж байж хувьцааг зарсан юм шүү дээ. Тэр сэрүүн зүүднээсээ салах хэрэгтэй.

Хоёрдугаарт, Бат-Үүл гишүүний сануулсан юман дээр. Бид нар өмнө нь Айвонхоу-Майинз орохоос өмнө Оюу толгой төсөл дээр гадаадын 5 компани орж хайгуул хийчихээд юм байхгүй гээд орхичихоод гарсан юм шүү. Харин яаж хөрөнгө оруулаад, нэмж мөнгө оруулаад, тэр чинь оруулсан хөрөнгө оруулалт нь бараг тэрбум  руу дөхөж байгаа шүү дээ. Ингээд юм гаргаад ирэхэд нь бид нар яв гэж онгироод, бид нар өөрсдөө мөнгө босгоод, ашиглана гэж зүүдэлж болохгүй байх аа.

Ганц гол гишүүдээсээ хүсэж байгаа маань, энэ хоёр уурхай өнөөдөр эдийн засгийн эргэлтэд ороод Монгол улсын эдийн засгийн амьдрал, Монгол улсын иргэдийн амьдралыг сайжруулахын төлөө энэ ордууд ашиглагдах ёстой. Энэ дотор бүгдээрээ эх орондоо хайртай улсууд байгаа учраас, тэгээд бас Эдийн засгийн байнгын хороонд байнга мэдээлж байна гэсэн тогтоолын 4 дүгээр заалт байгаа учраас та бүхэн итгээд энэ Засгийн газраа ажилд нь оруулъя гэсэн тогтоол шүү. Өөр илүү, дутуу тийм муу, хар санаж бодсон юмуу, аль хэдийн гадаадынхны хөгжим дор бүжиглээд байгаа юм байхгүй шүү. Бие биенээ жаахан хүндэлж ярьж сурмаар байна шүү, Даваасүрэн гишүүн ээ.

Х.Бадамсүрэн: -Сая Ганбямба гишүүн ч асуулаа. Түрүүн Даваасүрэн гишүүн асуусан. Боро-Гоульдын асуудлыг бас хөндөж байна. Энэ дээр бол Боро-Гоульдын тэнд алдсан гэх юмуу, гэрээний дутагдалтай тал давтагдахгүй. Энэ хувилбарыг бид оруулж байгаа нь бол нэгдүгээрт, цаг алдахгүй байх. Хоёрдугаарт, тал, талаас нь хэлэлцэж, зөв шийдвэр гаргахад л дөхөм болно гэдгийг хэлмээр байна.

Мөн Ганбямба гишүүний холбогдох хууль гэдэг дээр Ашигт малтмалын тухай хууль гэж нэмье гэж. Ажлын хэсгийн анхны хувилбарт байсан. Эрхэм гишүүд та бүхэн санал хураалтын үед шийднэ биз дээ.

Даваасүрэн гишүүний асуусантай холбогдуулж, мэргэжлийн юм асуугаад байгаа учраас, уучлаарай, нэгдсэн ойлголттой болохын тулд тодруулж хэлэх нь зүйтэй байх гэж бодож байна. 

Оюу толгойн хувьд үнэнээр өндөр агуулах. Гэхдээ энэ бол газрын хэвлийд байгаа хүдэр дэх агуулах. Тийм учраас тэр газрын хөрсөн дээр олборлоод ямар байх вэ гэдэг бол олон хүчин зүйлээс шалтгаална. Нэгдүгээрт, уул, геологийн нөхцөл, уул, техникийн нөхцөлөөс шалтгаална. Хоёрдугаарт, хүдрийн уналын онцлогоос шалтгаалж, олборлох хүдрийн хаягдал, бохирдол ямар байх вэ гэдэг нь онцгой. Гуравдугаарт, хүдрийн тогтоц, баяжигдах чанараас шалтгаална. 

Нөгөө талаас ямар аргаар  ашиглах вэ гэдгээс ил үү, далд уу гэдгээс энэ хүдрийн өөрийн өртөг эцсийн дүнд гарах баяжмал ч байдаг юмуу, цэвэр зэс ч байдаг юмуу, тэрний өөрийн өртөг шалтгаалах учиртай. Энэ уурхайг ил, далд хосолсон аргаар Оюу толгойн ордыг ашиглана.

Гүний уурхайн, дээд хэмжээний гүн бол 1500 метр байна. Энд уул, геологийн нөхцөлийн хүнд ганц нэг жишээг хэлье. Ерөөсөө далд уурхайг далд аргаар ашиглахад 500 метр хүртэл бол газрын гүнд гүний уурхайд 15 градус ажиллахад их сайхан нөхцөлтэй байдаг. Энэ 1500 метрт бол урьдчилж бидний тооцож байгаагаар бол 30 градусын халуунд, газрын гадаргуу дээр 30 градус халуун байсан ч, газрын гадаргуу дээр 30 градус хүйтэн байсан чл энэ яг уурхайн гүнд тийм халуун байна. Гэх мэтчилэнгийн хүндрэлтэй зүйл бий. Тийм учраас энэ хүдрийн агуулга бол хүдрийн чанарын нэг үзүүлэлт мөн боловч, энэ бол олон зүйлээс шалтгаална. Тэрийг бид техник, эдийн засгийн үндэслэлээр нарийвчилж гаргаж, дараагийн хэлэлцүүлэгт таны энэ асуулт нэлээн тодрох байх гэж бодож байна. Баярлала.

Д.Дэмбэрэл: -Буд гишүүн асуултаа тавья.

Р.Буд: -Миний зарим асуултууд дээр асуулт тавьсан гишүүдтэй зарим нь давхцаж байна. Гэхдээ ганц, хоёр асуудал дээр тодруулъя гэсэн ийм бодол байна. 

Нэгдүгээрт, бүтээгдэхүүн хуваах тухай зарчмыг энэ гэрээний хавсралтад оруулъя гэж оруулж ирж байна. Миний мэдэж байгаа, наад байгаа ойлголтоор бол бүтээгдэхүүн хуваах гэрээг олон улсын төвшинд гол төлөв нефтийн бүтээгдэхүүн дээр хэрэглэж ирсэн байдаг ийм туршлага байдаг. Тэрнээс ийм орд дээр төдийлөн хэрэглэдэггүй юм билээ. Энийг чухамхүү яагаад энэ дээр оруулахаар ажлын хэсэг оруулж ирэв гэсэн нэгдүгээр асуулт байна. Ийм туршлага гадаадад ийм чиглэлийн ордууд дээр байна уу гэдгийг бас асууя. 

Хоёрдугаарт, 2006 оны Ашигт малтмалын тухай хуульд ажлын хэсэгт би орж ажиллаж байсан юм. Харамсалтай нь 2, 3 жил энэ хуулийг хэрэгжүүлж, ажиллаж, үр дүнд хүрч чадсангүй. Бид нар тухайлбал, 34 хувийг тэнд оруулахдаа хувьцааны багцыг ярих үүднээс 34 гэдэг тоог анх тавьж байсан юм. Хуулийн тодорхой заалтуудыг ярьж. Харамсалтай нь энийг янз, янзаар л тайлбарлаж ирсэн л дээ. Оюу толгойн гэрээний төсөл дээр энэ 34 хувиа барих, түүнээс цаашдаа хөрөнгө оруулалтаа нөхсөний дараа 51 болгох асуудлыг оруулж ирж байна. Энийг би дэмжиж байна.

Гуравдугаар асуулт нь, энэ хоёр гэрээ чинь бол хоёр өөр баймаар юм. Гэрээний хавсралт. Оюу толгойн хувьд би ойлгож байна. Ялангуяа гадаадын хөрөнгө оруулагчид нэлээн хөрөнгө хийчихсэн, нэлээн хэдэн жил ажиллачхсан, олон ажилчид аваад ажиллуулж байгаа, нэлээд хэмжээний хөрөнгө оруулалт хийгдчихсэн ийм объект.

Таван толгойн хувьд бол үндсэндээ 100 хувь төрийн өмчийн мэдэлд байгаа орд гэж ойлгож байгаа. Гэтэл энэ дээр барих зарчим, энэ хоёр үг, үсгийн хувьд нэг нь 51 хувь, нөгөөдөх нь 34 хувиас бусад. Тэрийг эс тооцвол бүгд нэг байх юм. Тийм учраас би Таван толгой дээр арай өөр зарчим барьж болохгүй юмуу?  Энийг түрүүн улсууд ярьж байна лээ. Дэлхийн хөрөнгийн зах зээл дээр бид нар орж үзмээр л байгаа юм. Ялангуяа ийм үнэ цэнэтэй, ийм ашигт малтмалын ордыг барьцаалаад хөрөнгө босгох. Зүгээр Айвонхоу-Майинзын хувьцаа өссөнийг хүмүүс яриад байна. Гэхдээ л манай Оюу толгойг барьцаалж гаргаж байгаа хувьцаа шүү дээ. Тэр бас бодит үнэн. Тийм учраас Таван толгойг олон улсын нэр хүнд бүхий дэлхийн зах зээл дээр олон улсын хөрөнгийн бирж дээр үйл ажиллагаа явуулаад сурчихсан ийм компанитай хамтраад хөрөнгө босгох тухай асуудлыг энэ дээр бодолцож үзвэл ямар вэ гэсэн.

Эцэст нь Таван толгой дээр ийм гадаадын нэр хүнд бүхий зөвлөгөө өгүүлэгч компанийг авч ашиглах гэсэн ийм заалт заавал байх хэрэгтэй юмуу? Нүүрсний салбараар манайд гайгүй ажиллачихсан, мэргэшчихсэн, нүүрснээс шатах, тослох материал гаргах хэмжээнд хүртэл ажиллачихсан эрдэмтэн, мэргэд байдаг юм билээ. Энийгээ ядаж гадны гэж бүгдийг нь тийш нь цацахгүйгээр ядаж, гадаад, дотоодын гэж хэлж болохгүй юу. Мэргэшсэн инженер,техникийн ажилтнууд, мэргэшсэн боловсон хүчин, ялангуяа зөвлөхийн үйлчилгээний хэмжээнд хийнэ шүү дээ. Бүгдийг нь ингэж гадна тал руу тавих нь зөв юмуу? Би Оюу толгой дээр ойлгож байна. Таван толгой дээр үндэснийхээ зөвлөх компаниуд, үндэснийхээ мэргэжилтнүүдийг дайчилж ажиллах тэр чиглэлээр тусгаж болохгүй юу гэсэн зүйл байна.

Эцэст нь энэ хоёр толгойг үйл ажиллагааг эрчимжүүлэх, эдийн засгийн эргэлтэд оруулах, эндээсээ ашиг олж, хүн ардынхаа амьдрал, ахуйг сайжруулахтай санал нэг байна. Тийм учраас ийм боломжийг Засгийн газарт олгоё гэж байгаа саналыг дэмжиж байна. Ингээд тогтоолын төслийг зарчмын хувьд дэмжье гэсэн саналт байна.

Э.Бат-Үүл: -Манай гишүүдийн яг яриад байгаа саналуудыг л энэ тогтоол дээр бүгдийг нь тусгасан байгаа. Өөрөөр хэлбэл, гадны хөрөнгийн бирж дээр хөрөнгө босгоё гэдгийг тусгасан байгаа. Тогтоолын сайн харах юм бол. Өөрөөр хэлбэл, Монголын тал гээд оруулчихсан байна шүү дээ. Энэ бол хөрөнгө босгох тухай л ярьж байгаа. Тэр Монголын талд бол Монголын хуулийн этгээдүүд, тэгээд манай компаниуд, иргэдийн оролцоог зоочихсон байгаа.

Ер нь одоо энэ гэрээн дээр байгаагаар бол Таван толгой дээр 51-ээс доошгүй гээд орчихсон байгаа. Оюу толгой дээр 34-өөс доошгүй гээд орчихсон байгаа. Гэх мэтчилэнгээр яг энэ яриад байгаа асуудлуудыг тогтоол дээр тусгасан байгаа юм. Үг хэллэг, найруулгын хувьд өөр тодруулах шаардлагатай юм гарч ирвэл тодруулж болох байх.

Бүтээгдэхүүн хуваах гэрээний тухай оруулсан нь бол бүтээгдэхүүн хуваах гэрээгээр хийж чадвал Монголын талд уг нь их ашигтай юм байгаа юм. Дээр нь бас нэг зүйлийг би хэлмээр байна. Тэр нь юу вэ гэхээр энд бас уул, уурхайн салбарын тухай зөвхөн тогтоол дээр яриагүй. Уул, уурхайн салбараа түшиглэж үйлдвэржүүлэх тухай асуудлыг бас оруулчихсан байгаа. Тогтоол дээр. Одоо бид гадны хөрөнгө оруулагчийг орж ирээд зүгээр нэг ухааж гарах биш, үйлдвэржих тухай асуудлыг бид тавьж байгаа шүү гэдгээ л хэлээд байгаа л даа. Жишээлбэл, бүтээгдэхүүн хуваах гэрээгээр ноогдож байгаа бүтээгдэхүүнийг бид шууд өөрсдөө боловсруулдаг үйлдвэр байгуулах, тэр ноогдож байгаа бүтээгдэхүүнээрээ барьцаалан хөрөнгө босгож, үйлдвэрлэл явуулах ийм санааг ч гэсэн энд оруулсан гэж үзэж байгаа юм.

Уг нь бүтээгдэхүүн хуваах гэрээний нэг сайн юм нь бол бидэнд ноогдож байгаа ашгийг нэг бол бид нар нэг бол мөнгөн хэлбэрээр авна, нэг бол бүтээгдэхүүн хэлбэрээр авна. Тэгээд тэр бидэнд ноогдож байгаа тэр бүтээгдэхүүнүүдийг яаж захиран зарцуулах нь вэ гэдэг нь Монголын талд ноогдож байгаа ийм сайн давуу тал бий л дээ.

Х.Бадамсүрэн: -Бат-Үүл гишүүн бүтээгдэхүүн хуваах гэрээний талаар, ..хуваах зарчим барих вэ гэж яриад байгаа л даа. Тийм учраас ямар ч байсан энэ хоёр ордынхоо жишээн дээр хаана, хаанаа цэгцтэй ойлголттой, давуу болон энэ аргуудын сул талыг нэг мөр болгоё гэж өргөн утгаар нь оруулсан.

Буд гишүүний хэлсэн Таван толгой, Оюу толгойн асуудал бол яг гэрээ, хэлцэл хийгээд тодорхой асуудлаар орохоор ялгагдах асуудал, зааг ялгаа гарна. Энд бид үндсэндээ энэ тогтоолын хавсралт, зарчмынхаа асуудлыг тусгаж байгаа учраас үндсэндээ тэр утгаараа адилхан юм шиг ойлгогдож байгаа байх. Мөн түрүүн Ганбямба гишүүн ч хэлсэн, сая Буд гишүүн ч хөндлөө. Та бүхэн анзаарсан байх.

1,2 дугаар хавсралтын 2 дугаар заалтад “ордыг түшиглэн байгуулагдах компани” гэж яг жинхэнэ сонгодог утгаар нь оруулж байгаа. Тийм учраас энэ ордуудаа түшиглээд, энэ нөөц баялагтаа түшиглээд бид хөрөнгө босгох, хуримтлалаа бий болгох асуудал бол жинхэнэ утгаараа энэ гэрээтэй хамт яригдаж, хэрэгжих учиртай.

Буд гишүүний асуусан хавсралтын 10 дугаарт байна. Тэнд бид олон улсад нэр хүнд бүхий зөвлөгөө үзүүлэгч байгууллага гэсэн. Энд бол Монгол хүмүүсийг оруулахыг хязгаарлаагүй. Яг олон улсын нэр хүнд бүхий байгууллага гэвэл бас янз бүрийн асуудал гарах байх. Хүн гэх юм бол үнэхээр энэ салбарын үйл ажиллагааны 80-н хэдэн жил бол яг зэс дээр ч, нүүрсэн дээр ч зөвлөгөө өгчих, гадаадын эрдэмтэд, мэргэдийн төвшинд өгчих хүмүүс бий. Тэрийг оруулахыг бид хязгаарлаагүй. Баярлалаа.

Д.Дэмбэрэл: -Оюу толгойн зэс, алтны ордыг хамтарч ашиглах, хөрөнгө оруулалтын гэрээ байгуулах үндсэн зарчим, удирдамж гэдгийн 2.1-д байна. “Монголын талын эзэмшлийг 34 хувиас эхэлж, анхны хөрөнгө оруулалтаа нөхсөний дараа 50 хувь болгох асуудлыг тусгах” гээд. Энэ дээр анхны хөрөнгө оруулалтаа нөхөх хэмжээгээр болон нөхсөний дараа гээд, нөхөх хэмжээгээрээ бас 34 хувиа 35 болгохыг тэр баяжмал сайтай нөхцөл тохиолдвол, заавал чи 50 хувь нөхсөний дараа л 50 хувь хүргэ гэж ингэж хол заахын оронд арай наанаас нь нөхөх хэмжээгээр Монголын талын хувийг нэмэгдүүлнэ гэсэн байдлаар урд талд нь оруулж болохгүй юу. Бадамсүрэн гишүүн, ажлын хэсгийн ахлагчаас асууж байна.

Х.Бадамсүрэн: -Таны асуултад хариулъя. Энийг таны хэлж байгаагаар 34-өөр эхэлж, үе шаттайгаар нэмэгдүүлэн 50 хувь хүртэл болгоно гэсэн ийм хувилбар байхыг болохгүй юм байхгүй гэж бодож байна. Ер нь яахав, энэ хэмжээний ялангуяа үнэ боломжийн байх тохиолдолд 5-7 жилийн хооронд хөрөнгө оруулалтаа нөхөх ийм боломж бий байх. Гэхдээ хөрөнгө оруулалтад бид зөвхөн уул, уурхай, эрчим хүч, металлургийнхаа цогцолборыг авах уу, авто зам, дэд бүтцийнхээ асуудлыг оруулах уу гэдэг дээр л байгаа юм. Тийм учраас тэрийг нь оруулж тооцсон тохиолдолд бол таны хувилбар илүү байхыг би үгүйсгэхгүй байна.

Д.Дэмбэрэл: -Гишүүд асуулт асууж, хариултаа авлаа. Байнгын хорооны саналаар санал хураалт явуулъя.

Хуулийн төслүүдийг буцаах, үндсэн чиглэл удирдамж батлах тухай УИХ-ын тогтоолыг батлах санал хураалт явуулъя. Гишүүд санал хураалтад бэлдье. Хуулийн төслүүдийг буцаах, удирдамж батлах тухай УИХ-ын тогтоолын төслийг баталъя гэсэн санал хураалт явуулж байна.

Санал хураалтад 50 гишүүн оролцож, 38 гишүүн зөвшөөрч, 76 хувийн саналаар хуулийн төслүүдийг буцаах болон удирдамж батлах тогтоолыг баталж байна.

Найруулгын засварыг гишүүдийн хэлсэн найруулгын шинжтэй зүйл байвал оруулаад энэ тогтоол батлагдаж байна. Энэ чинь хэдийнээс эхэлж дагаж мөрдөх билээ? Үндсэндээ батлагдсан өдрөөсөө эхэлж. Засгийн газарт маш богино хугацаатай, 2 сарын 1 гэхэд оруулж ирэх даалгавар өгч байгаа юм байна шүү дээ. Батлагдсан өдрөөсөө гэж тогтлоо.

Д.Дэмбэрэл: -Байнгын хорооны даргыг сонсъё. /10.20-11.20, Б.Батгэрэл/


Ц.Баярсайхан: Мөрдөгдөх хугацааны хувьд  батлагдсан өдрөөс нь гэсэн саналыг танд өгсөн байгаа. 


Хоёрдугаарт, нэг зүйлийн саналыг хэлэх гэсэн юм. Одоо зарим гишүүн яриад байна. Хэлэлцэх явцад тодруулна гэсэн тийм саналууд нэлээд хэллээ. Ажлын хэсгийн ахлагч бас нэг удаа тэгээд хэлчихлээ. Хэрвээ гарын үсэг зурагдсан нөхцөлд  нэгэнт хоёр талын гэрээ учраас нэг бол батална, нэг бол батлахгүй. Тийм учраас ямар санал байна вэ гэхээр, нэгдүгээрт, энэ хөрөнгө оруулалтын гэрээ маань олон улсын гэрээ байх уу? эсхүл дотоодын гэрээ байх уу гэдэг дээр Засгийн газар нэгдүгээрт анхаарах ёстой байх гэж бодож байна. Яагаад гэвэл, түрүүн Оюунтолгойтой байгуулсан гэрээ үндсэндээ Монголд бүртгэлтэй, Айвенхоу майнз Монголи-ийг компанитай байгуулсан гэрээ байсан учраас асуудал үүссэн.  6-7 хууль тогтоомжийг зөрчсөн байна гэсэн ийм зүйл гарч байсан.  

Хэрвээ  хууль тогтоомжоос өөрөөр олон улсын гэрээнд заасан байх юм бол олон улсынхаа гэрээг баримтална гэх юм бол тэр зарчмаараа явж болох ийм хувилбар байгаа юм. Тийм учраас энэ гэрээг олон улсын гэрээ байх уу гэдгийг тогтоох ёстой. 

Хоёрт нь, Ашигт малтмалын хуулин дээр  100 саяас дээш хөрөнгө оруулалттай гэрээг Улсын Их Хурал батална гэж байгаа юм. Тэгэхээр явж явж байгаад л нэг орж ирээд, нэгэнт хоёр тал гарын үсэг зурсан нөхцөлд өөрчлөлт оруулах арга байхгүй болох учраас энэ хөрөнгө оруулалтын гэрээг хэлэлцдэг процедурыг хуульд тодорхой болгож өгөх хэрэгтэй. Тэгэх юм  бол одоо жишээ нь энэ Хятадын талын зээлийг хэлэлцдэг шиг тодорхой Байнгын хороод дүгнэлтээ өгөөд, үзэглээд, дараа нь гарын үсэг зурахаас нь өмнө Аюулгүй байдлын байнгын хороогоор оруулаад баталдаг тэр дэг рүү оруулах талаар Засгийн газар саналаа оруулж ирвэл бас энэ гэрээг хурдан батлахад ач холбогдолтой гэсэн ийм саналыг хэлэх байна. Тэгээд энэ бол зориуд протоколд бид нар хэлэх ёстой. Тэгж байж, тодорхой зарим хуулинд өөрчлөлт орох ёстой болов уу гэж ингэж бодож байна.

Д.Дэмбэрэл: Баярсайхан гишүүний хэлсэн санал  протоколд тусгагдая. Манай Улсын Их Хурлын хуулийн ажлын хэсгийнхэн энэ гэрээ хэлцлийг батлахтай холбогдсон зүйл дээр бас анхаарах зүйл байвал анхааръя. Ингээд Засгийн газар асуудлаа оруулж ирэхдээ саяны ярьсан зүйлийг анхаарах байхаа гэж найдаж байна. 

Дараагийн асуудалдаа оръё.

Хоёр.МУИХ-ын тухай хуульд нэмэлт, өөрчлөлт оруулах тухай, МУИХ-ын чуулганы хуралдааны дэгийн тухай хуульд нэмэлт, өөрчлөлт оруулах тухай, Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулиудын төсөл  /анхны хэлэлцүүлэг/

Энэ талаар Төрийн байгуулалтын байнгын хорооны санал, дүгнэлтийг сонсоё. Санал, дүгнэлтийг Улсын Их Хурлын гишүүн Сүхбаатар танилцуулна. Сүхбаатар гишүүнийг индэрт урьж байна.

Ж.Сүхбаатар: Улсын Их Хурлын дарга, эрхэм гишүүд ээ

Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулиудын төслүүдийн хэлэлцэх эсэх асуудлыг нэгдсэн хуралдаанаар   2008  оны  11 дүгээр сарын  28-ны өдөр шийдвэрлэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн болно.

Төрийн байгуулалтын байнгын хорооноос эдгээр хуулийн төслүүдийг Байнгын хорооны хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэгтэй ажлын хэсгийг Улсын Их Хурлын гишүүн Сүхбаатараар ахлуулан байгуулж ажиллалаа. 

Дээрхи хуулиудын төслийг анхны хэлэлцүүлэгт бэлтгэх асуудлыг Төрийн байгуулалтын байнгын хороо  2008 оны  12 дугаар сарын 2-ны өдрийн хуралдаанаараа хэлэлцээд, Улсын Их Хурлын нэгдсэн хуралдаанд дараахь санал, дүгнэлтийг оруулж байна. 

1.Байнгын хорооны ажлын хэсгээс Монгол Улсын Их Хурлын чуулганы хуралдааны дэгийн тухай хуульд Засгийн газрын хуралдааны шийдвэрийг үндэслэн Ерөнхий сайдаас үндэсний эдийн засгийн аюулгүй байдлыг хангахтай холбогдуулан нэн даруй төслийг хэлэлцүүлэхээр Улсын Их Хуралд хүсэлт тавьсан бол Улсын Их Хурлын дарга өмнө нь баталсан хэлэлцэх асуудлын тов дараалалд өөрчлөлт оруулж чуулганаар хэлэлцүүлэх тухай захирамж гаргана. 

Энэ хуулийн  16.1-д заасан Улсын Их Хурлын даргын захирамжийг Засгийн газраас өргөн мэдүүлсэн төслийн хамт холбогдох Байнгын хороо, нийт гишүүдэд яаралтай хүргүүлж Байнгын хорооны хуралдаанаар төслийг энэ хуулийн  18.2-т заасан хугацааг харгалзахгүйгээр хэлэлцүүлнэ гэсэн заалт нэмэх санал гаргасныг Хуралдаанд оролцсон Байнгын хорооны гишүүд санал нэгтэй дэмжсэн бөгөөд саналын томъёоллыг эрхэм гишүүдэд тараасан байгаа.

Байнгын хорооны хуралдаанд оролцсон Улсын Их Хурлын гишүүн Ганбямба цөөнх болсон.

2. Байнгын хорооны хуралдаанд оролцсон гишүүд уг хуулиудын төслийн анхны хэлэлцүүлгийг Улсын Их Хурлын нэгдсэн хуралдаанаар хийхийг санал нэгтэй дэмжсэн болно.

З. Хуралдаанд оролцсон Байнгын хорооны гишүүд Улсын Их Хурлын чуулганы хуралдааны дэгийн тухай хуулийн  16.3-т заасан журмын дагуу хуулиудын төслийг анхны хэлэлцүүлгээр батлах горимын саналыг  100 хувь дэмжлээ.

Улсын Их Хурлын эрхэм гишүүд ээ

Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулиудын төслийг анхны хэлэлцүүлэгт бэлтгэсэн талаар гаргасан Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. 

Д.Дэмбэрэл: Сүхбаатар гишүүнд баярлалаа.  Байнгын хорооны санал дүгнэлттэй холбогдуулаад асуух асуулттай гишүүн байна уу?  Ганбямба гишүүнээр асуултыг тасалъя.

Одбаяр гишүүн асуултаа тавья.

Д.Одбаяр: Баярлалаа. Байнгын хорооны дүгнэлттэй холбогдуулаад асуулт байгаа юм. Ер нь  орж ирсэн саналын хувьд их сонин зүйл орж ирсэн л дээ. Хуулийг хэлэлцдэг процедур гэвэл манай тогтолцоонд З янзын зүйл байгаа шүү дээ. Үндсэн хуулийг хэлэлцэх, Үндсэн хуулин дээр дөрөвний гурав гэсэн зарчмын юм байгаа. Ердийн хуулийг  50 хувь гэж байгаа.  Дээрээс нь мөнгөний тэгж томъёолдог л доо, мөнгөний төсөл, санхүүгий, мөнгө санхүүтэй холбоотой. Ийм З янзын үндсэн процедур явж байгаа юм. 

Тэгээд энэ улс орны эдийн засагтай холбоотой чухал тулгамдсан ийм маягаар орж ирж байгаа юм байна.  Хууль болгон энэ уут руу чихэгдээд, огт хамаагүй юм шигээр орж ирэх, Эрүүгийн хуулийг хүртэл оруулж болж байгаа юм. Энэ Эрүүгийн хуулийн энэ заалтыг хэлэлцэхэд, энэ улс орны эдийн засагт ингэж нөлөөлөөд байгаа юм гэж. Тэгэхээр энэ нь хууль батлах ерөнхий  тогтсон процедураа эвдэх гээд байгаа юм харагдаад байх шиг санагдаад байна. Энэ талаар Байнгын хороон дээр ярьсан юм байна уу? үгүй юу?

Ер нь улс орны эдийн засагтай холбоотой энэ аюулгүй байдалтай холбогдоод тулгамдсан асуудал гэдэг маань яг тэр төсвийн хэлэлцүүлэг гэдэг ерөнхий тэр бид бол түүнийг нь хэлэлцэх процедурыг нь уртасгаад байгаа шүү дээ, 4 хэлэлцүүлэгтэй. Ер нь эдийн засагтай холбоотойгоор хэлэлцүүлдэг тийм журам бол бас байдаг л даа. Тэгээд үүнийг арай өөрөөр авч үзэж болоогүй юу? энэ чиглэлээр бусад орны арай хялбаршуулсан процедур гэж байдаг. Тэгэхдээ энэ нь хууль тогтоохдоо нэг их байдаггүй юм. Түүнийг хэрэгжүүлэх, зохион байгуулах дараа дараагийн өөр хэлбэрүүд байдаг. Хавсарсан хууль гэдэг юм уу? томъёолоход хэцүү л дээ. Манайд тэр нь байдаггүй учраас. Энэ чиглэлээр хоёрдугаарт судалсан, бодитойгоор гаргаж ирж байгаа ийм жишээ хэлэх боломж байна уу? ийм хоёр асуулт байна. Энэ талаар Байнгын хороон дээр яригдсан уу? гэдгийг асуух гээд байна л даа.

Д.Дэмбэрэл: Сүхбаатар

Ж.Сүхбаатар: Баярлалаа. Одбаяр гишүүний асуултанд хариулахад хоёр асуултын тухайд ер нь Засгийн газраас амьдрал дээр энэ эдийн засгийн аюулгүй байдлыг хангахтай холбоотойгоор татвар, даатгал гээд ингээд санхүү, зээлтэй холбоотой энэ асуудлуудаар эхний түрүүчээсээ хуулийн  төсөл орж ирээд энэ нь хойшлуулшгүй ийм яаралтай асуудлууд юмаа гэж тайлбарлаад, ингээд Улсын Их Хурал маань үүнийг ойлгож бас хүлээн зөвшөөрч шийдсэн. 

Дараа дараагийн бас бэлтгэгдэж байгаа ийм хууль тогтоомж байнаа. Тэгээд одоогийн энэ нөхцөлд  Хууль зүйн сайд Нямдоржийн тайлбарлаж байгаагаар бол 1 сар орчим хугацаагаар хүртэл хэлэлцэгдэх ийм байдал одоогийн дэгээр харагдаж байгаа учраас одоогийн хууль тогтоох ажлын тодорхой нэг үе шатан дээр хялбаршуулсан буюу Байнгын хороогоор хэлэлцэх эсэх тэр шатыг алгасаад, ингээд чуулганы нэгдсэн хуралдаан дээр оруулаад хэлэлцэх эсэхээ хийгээд ингээд анхны хэлэлцүүлэг хийдэг.  Ингээд ажлын  5 хоногийн дотор багтааж Улсын Их Хурал энэ асуудлыг эцэслэн шийдвэрлэдэг ийм хэлбэрээр явах юм бол ажилд тустай, ийм шаардлага байгаа гэж Засгийн газар үзсэн учраас энэ асуудал тавигдсан гэж ойлгож байгаа.

Харин манай Төрийн байгуулалтын байнгын хороон дээр яригдсан, чуулганы нэгдсэн хуралдаан дээр яригдсан асуудалд гишүүд шүүмжлэлтэй хандсан. Ер парламентын ерөнхий дэгээ эвдэхгүйгээр мэргэжлийн Байнгын хороо бол энэ асуудлаар хэлэлцэх эсэхээ ярьдаг, санал, дүгнэлт оруулдаг энэ шатыг хадгалах ёстой. Харин тэр наад зах нь 7 хоногийн өмнө материал тараасан байж байгаад Байнгын хороогоор хэлэлцэх ёстой гэсэн тэр хуулийн заалттай холбоотой жишээ нь тэр асуудлын тухайд бол заавал энэ 7 хоногийг харгалзахгүйгээр харин Байнгын хорооны хуралдаанаар асуудал яаралтай Улсын Их Хурлын даргаар хэлэлцэгдэх ёстой гэсэн захирамж гарсан тохиолдолд Байнгын хороо энэ асуудлыг хэлэлцээд тэгээд Улсын Их Хурал бол өөрийнхөө хууль тогтоох үе шатуудаараа дамжаад хэлэлцдэг. Ингэхдээ мэдээж Улсын Их Хурлын даргын зөвлөлд багтаж байгаа тодруулаад хэлбэл, энэ Улсын Их Хуралд байгаа намын бүлгүүдийн удирдлагын түвшинд ойлголцлын дунд энэ яаралтай асуудлууд явах юм бол бид бас энэ ажлын  5 хоногийн дотор багтаад З хоногийн дотор ч юм уу багтаад энэ асуудлуудыг шийдээд байх бололцоотой гэж үзэж байгаа юм.

Тэр Үндэсний эдийн засгийн аюулгүй байдлыг хангахтай холбоотой асуудал гэж оруулж ирж байгаа нь харин ч Засгийн газраас орж ирсэн асуудлаар бол ерөөсөө Ерөнхий сайдаас нэн даруй хэлэлцэхээр л асуудал оруулсан бол Улсын Их Хурал бол энэ асуудлыг нэн даруй хэлэлцээд байх ийм асуудал байсныг бид ярьж байгаад Үндэсний эдийн засгийн аюулгүй байдал гэсэн Үндсэн хуульд байгаа ийм нэр томъёог авч хэрэглэсэн юм. 

Хоёрдугаарт,  ер нь дэлхийн улс орнуудад ямар байна вэ гэж. Ер нь улс орнуудад бол мэдээж  энэ бол фракцуудын бүлгийн удирдлагын түвшинд энэ асуудлаа ялангуяа сөрөг хүчинтэйгээ ойлголцсон нөхцөлд энэ асуудлаа яг тэр хууль тогтоох ажлын үе шатаар яаравчлаад хэлэлцдэг ийм процедур байдаг юм билээ. Манай Байнгын хорооны ажлын хэсгийн оруулж байга энэ асуудал бол харьцангуй оруулж ирсэн Засгийн газрынхаа саналыг хүндэтгэж хүлээж аваад, дээр нь Байнгын хорооныхоо ерөнхий дэг, үндсэн бүтцийг эвдэхгүйгээр энэ асуудлуудыг шуурхай явуулах боломжийг аль болохоор оруулж  өгөхийг хичээсэн. Ер нь үндэсний эдийн засгийн аюулгүй байдлын нэрийн дор янз янзын асуудлууд оруулаад байх уу? гэдэг асуудал  дээр мэдээж Улсын Их Хурлын гишүүд тухайн үед асуудал оруулж ирээд яригдах үед энэ дээр санаа бодлоо илэрхийлээд ингээд хэлэлцэх эсэхийг нь шийдээд яваад байх бололцоо гарах байх гэж бодож байна.

Ямар орны туршлага судалсан тухайд бол бид нар хууль санаачлагчийн хувиар энэ асуудлыг оруулж ирээгүй. Хууль санаачлагч энэ дээр хариулах ёстой байх. Харин манай Байнгын хороон дээр яригдсан асуудлын тухайд бол  ер нь ийм асуудал байхыг үгүйсгэхгүй боловч, хяналт, хязгаарлалттайгаар энэ асуудал явах ёстой юм. 


Д.Дэмбэрэл: Энэ бол манай дотоодын асуудлууд байгаа юм. Ганбямба гишүүн асуултаа тавья.


Н.Ганбямба: Ямар ч байсан Улсын Их Хурлын чуулганаас төслийг нэн даруй хэлэлцүүлэх гэсэн  16 дугаар зүйл нэмэгдэж байгаа юм. Гол нь цөөнх болсон нь би энэ нэн даруй хэлэлцүүлэх гэсэн нэртэйгээ агуулга нь сайн уялдаж өгөхгүй, 7 долоо хоног хүлээхийг өөрчилсөн юм байна. Тэгээд тов, дараалалд өөрчлөлт оруулснаас өөр нэг их өөрчлөлт орсонгүй л гэж цөөнх болсон юм.


Өөрөөр хэлбэл нэг, хоёрдугаар хэлэлцүүлгийн явц дунд ядаж ажлын таван өдөрт багтаагаад нэн яаралтай асуудлуудыг оруулж ирэхэд, ажлын 5 өдөрт багтаана гэж өргөн мэдүүлсэн төслийг л дэмжээд байгаа юм. Ерөөсөө шууд чуулганаар хэлэлцүүлээд, чуулган дээр бид чинь нухацтай хэлэлцэх боломж нь байгаа шүү дээ. Тийм учраас  нэн яаралтай улс, эх орны эдийн засгийн аюулгүй байдалтай холбоотой, үндэсний аюулгүй байдалтай холбоотой нэн яаралтай асуудлуудыг шуурхай 7 хоногт буюу ажлын  5 өдөрт багтаан хэлэлцэх ийм асуудлыг нэг, хоёрдугаар хэлэлцүүлгийн явц дунд буцаагаад оруулж болдоггүй юм уу. Өргөн баригдсан төслөө л хэлээд байгаа шүү дээ.


Хоёрдугаарт, манай  Улсын Их Хурал нүсэр том процедур, маш том хүнд суртлын ийм хэлэлцүүлэг явагддаг. Олон парламент дамжсан ийм хуулиуд, өмнөхөөсөө дараагийнх руу багталгүй  орж ирдэг. Тэгэхээр бид хүнд суртлыг дээрээсээ арилгахын үүднээс одоо нэгэнт дэгийн хуульд өөрчлөлт орж байгаа үед бол аль болохоор шуурхай, тэгэхдээ нухацтай хэлэлцэх асуудал бол хамгийн гол зарчим нь хэвээрээ байнаа. 76-уулаа сууж байгаад нөгөө Байнгын хороо, нэг, хоёрдугаар хэлэлцүүлэг гээд явдгаараа л явна. Гэхдээ нөгөө гүйх нохойд гүйхгүй нохой саад гэж мөн  ч олон асуудлыг Их Хурал дээр яриад тээглэдэг шүү дээ, энэ бол нууц биш. Энэ  хүнд суртлыг арилгах үүднээс л дэгийн хуульд шуурхай юм оруулах үүднээс би нэн  шаардлагатай орж ирсэн юман дээр ажлын  5 өдөр, үүнийг буцаагаад, өргөн барьсан төсөл дотор байж байна. 


Тэгээд өргөн барьсан төслийн эхнийх нь шууд Их Хурлын чуулганаар хэлэлцүүлэх бас юм явж байгаа. Өргөн барьсан төсөл маань өөрчлөгдөөд тэгээд ерөөсөө тов дараалалд л өөрчлөлт орох юм байна. Тэгээд нэр нь нэн даруй хэлэлцүүлэх гэсэн ийм хаягтай орж ирж байдаг. Тэгээд энэ өргөн барьсан төслөө л дэмжиж байна. Тэгж энэ Байнгын хорооны санал дээр цөөнх болсон юм. Аль болохоор бид нар тулгамдсан асуудлуудыг Их Хурал шуурхай шийддэг тэр гарцыг л энэ өөрчлөлтөөр л хиймээр байгаа юм. 


Саяны ярьсан Ашигт малтмалын хууль үгүй мөн ямар их сайхан боломжуудыг алдаж ирсэн. Тэр түрүүчийн зарим гишүүдийн ярьсан З-4 жилийн тэр боломжийг бид нар алдаагүй бол сар болгон 100-аад, 100-аад сая долларын боломжуудыг бид алдаад өнөөдөр явж байгаа шүү дээ. Тийм учраас энэ процедурын нүсэр хүнд сурталтай процедураас гадна, популист улс төр хоёр нийлээд ийм байдалд хүргэсэн юм.


Тийм учраас дэгийн хууль дотор бид зарим асуудлыг шуурхай хэлэлцдэг ийм болгож өгөөч ээ гэж Байнгын хороонд санал тавиад байгаа юм. Өөрөөр хэлбэл өргөн барьсан төсөл чинь маш их өөрчлөгдөж орж ирсэн. Тов, дарааллаас өөр юман дээр нэг их өөрчлөлт орохгүй нь байна шүү дээ, Баярлалаа.


Ж.Сүхбаатар: Ганбямба гишүүний хэлж байгаа асуудал яригдаад зарим улсууд ийм асуудал хөндөөд байгаа юм. Энэ хууль тогтоох байгууллага шүү дээ. Тэгээд технологийн горимоороо, тодорхой бүтээгдэхүүнийг үйлдвэрлэх тодорхой үе шаттай. Монгол шиг харин хуулийг хялбаршуулдаг, асуудлыг түргэн шуурхай шийддэг улс орныг ол гэвэл олдохгүй. Монгол шиг хүнд сурталтай хууль тогтоох ажил нь хүнд сурталтай байгууллага байдаг гэх юм бол түүн шиг би хуульч хүний хувьд хэлэхэд, түүн шиг тийм газар байхгүй ээ. Харин ч асуудлуудыг нэг, хоёр сар. Тэр Америкт Сонгуулийн хуулийн шинэчлэлийн асуудал гэж  яриад 7-8 жил болж байна.Тэгээд өнөөдөр шийдээгүй л яваа юм. Яагаад хэлэлцүүлгийн үе шатууд байдаг юм бэ гэхээр чуулганы хуралдаан дээр яригдаж байсан шүү дээ. Энхболд гишүүн бас хэлж байсан. Ер нь энгийнээр хэлэх юм бол сайтар сонсох, сонсгох боломжийг олгох ёстой. Түүн дээрээ үндэслээд сайтар тунгааж бодсоны үндсэн дээр шийдвэр ул үндэстэй, чанартай, амьдралд нийцэж гарах ёстой л гэсэн энэ зарчмын үүднээс явж байгаа шүү.


Хэрвээ асуудлыг түргэн шуурхай шийддэг, Улсын Их Хурал дээр хүнд суртал байнаа гэх юм бол ерөөсөө чуулганы хуралдаан дээрээ сууж байгаад гялалзуулаад байя гэвэл болохгүй ч юм байхгүй л байх л даа. Тэгэхдээ бас юмыг мэргэжлийн дагуу, тэр боловсруулалтынх нь шаардлагын дагуу явуулж байж, тэгж байж өндгөөр ярих юм бол өндгийг чинь дарж байж тодорхой температурт байлгаж байж дэгдээхэй гарах ёстой шүү дээ. Тэгэхгүй бол болохгүй байх гэж бодож байна. Энэ асуудлын үүднээс Байнгын хороон дээр бид нар бас тал талаас нь ярихгүй биш ярьсан юм.


Энэ дээр Бага хурал байх үед хэцүү байх үед З хэлэлцүүлэгтэй байсан гэдгийг бас хэлмээр байгаа юм. Тэгээд муу хууль бол гараагүй шүү, сайн хууль гарсан. 


Д.Дэмбэрэл: Гишүүд асуулт асууж, хариулт авлаа.


Одоо Байнгын хорооноос оруулж байгаа зарчмын зөрүүтэй саналаар санал хураалт явуулъя.  


Байнгын хорооны дэмжсэн саналууд байна. 


Монгол Улсын Их Хурлын хуралдааны дэгийн тухай хуульд нэмэлт, өөрчлөлт оруулах тухай хуулийн төслийг дараахь байдлаар өөрчлөх:


Монгол Улсын Их Хурлын чуулганы хуралдааны дэгийн тухай хуульд нэмэлт  оруулах тухай. 


Нэгдүгээр зүйл.  Монгол Улсын Их Хурлын чуулганы хуралдааны дэгийн тухай хуульд  дор дурьдсан агуулгатай зүйл нэмсүгэй.


16.1 дүгээр зүйл. Улсын Их Хурлын чуулганаар төслийг нэн даруй хэлэлцүүлэх.


16.1. Засгийн газрын хуралдааны шийдвэрийг үндэслэн Ерөнхий сайдаас Үндэсний эдийн засгийн аюулгүй байдлыг хангахтай холбогдуулан төслийг нэн даруй хэлэлцүүлэхээр Улсын Их Хуралд хүсэлт тавьсан бол Улсын Их Хурлын дарга хянаад, мөн өмнө баталсан хэлэлцэх асуудлын тов дараалалд өөрчлөлт оруулж  чуулганаар хэлэлцүүлэх тухай захирамж гаргана гэсэн  заалт байна.


16.2. Энэ хуулийн  16.1-д заасан Улсын Их Хурлын даргын захирамжийг Засгийн газраас өргөн мэдүүлсэн төслийн хамт холбогдох Байнгын хороо, нийт гишүүдэд яаралтай хүргүүлж, Байнгын хорооны хуралдаанаар төслийг энэ хуулийн 18.2-т заасан хугацааг харгалзахгүйгээр хэлэлцүүлнэ гэсэн саналыг хураалгаж байна. 


Дэмжье гэсэн санал хураалтыг явуулъя. 


Энэ дээр найруулгын юмнууд харагдаад байх шиг байна.


49 гишүүн санал хураалтанд оролцож, 33 гишүүн зөвшөөрч,  67.3 хувийн саналаар энэ зүйл дэмжигдэж байна. 


Саяны Нямдорж сайдын хэлдгээс гадна, энд Засгийн газрын хуралдааныг шийдвэрийг үндэслэн Ерөнхий сайдаас Үндэсний эдийн засгийн аюулгүй байдлыг хангахтай холбогдуулан гэсэн байх юм. Уг нь ганцхан эдийн засгийн аюулгүй байдал гээд явчихаар бусад юм хамарч чадах юм уу? үгүй юу? Үүнийг ингэж болдоггүй юм болов уу?  


Үндэсний аюулгүй байдалтай холбоотойгоор улс орны эдийн засаг, нийгмийн нэн даруй хэлэлцүүлэхээр асуудлыг Улсын Их Хуралд Ерөнхий сайд хүсэлт тавьсан бол гээд найруулчихмаар л байна  даа. 


Нямдорж сайдын саяны хэлдгийг бас анхааръя.


Хоёрдугаар зүйл. Энэ хууль батлагдсан өдрөөс буюу  2008 оны  12 дугаар сарын 


Раш гишүүн.


Р.Раш: Оруулаад ирсэн асуудлыг шууд урьд нь баталсан дэгээ харгалзахгүйгээр хэлэлцээд эхэлье гэсэн санааг Улсын Их Хурлын дарга ядаж нэг унших байлгүй дээ гэсэн санааг л би хянаж гэж үг хавчуулсан юмаа.


Д.Дэмбэрэл: Нэгдүгээр хэлэлцүүлгээр баталъя гэж байгаа юм уу? Байнгын хороо. 


Байнгын хорооны горимын саналаар санал хураалт явуулъя. Анхны хэлэлцүүлгээр нь баталъя гэж Байнгын хороо санал оруулж байгаа юм  байна. Анхны хэлэлцүүлгээр нь баталъя гэсэн санал хураалт явуулъя.


49 гишүүн оролцож, 33 гишүүн зөвшөөрч,  67.3 хувийн саналаар анхны хэлэлцүүлгээр баталъя гэж байна.


Ингээд уг нь бол баталсан л даа. 


Хуулийн төслийн нэмэлт өөрчлөлтийг баталъя гэсэн санал хураалт явуулъя. Хуулиа баталж байна.


48 гишүүн санал хураалтанд оролцож,  27 гишүүн зөвшөөрч,  56.3 хувийн саналаар  хуулиудыг баталж байна.  Гурван ч хуульд өөрчлөлт орж байгаа шүү. 


Хугацааны хувьд ердийн журмаар, сая ярих гэхээр та хойшлуулаад байсан биз дээ. Би  12 дугаар сарын 4-ний өдрөөр баталъя гэхээр та болъё, болъё цаашаа гээд байсан биз дээ. 


12 сарын 4-нөөс эхлэн энэ хууль дагаж мөрдөгдөнө.


Сая би өнөөдрөөр гээд хэллээ шүү дээ.


12 дугаар сарын 4-ний өдрөөс эхлэн дагаж мөрдөнө гээд саяны алх цохисныг баталгаажуулаад санал хураалт явуулъя.


Санал хураалтанд  47 гишүүн оролцож,  24 гишүүн зөвшөөрч,  51.1 хувийн саналаар  12 сарын 4 гэлээ.


Дараагийн асуудалд оръё. 

Гурав.Зээлийн ерөнхий хэлэлцээрийн нэмэлт, өөрчлөлтийг 

соёрхон батлах тухай хуулийн төсөл /анхны хэлэлцүүлэг/


Анхны хэлэлцүүлэгтэй холбогдуулан Байнгын хорооны санал, дүгнэлтийг сонсоё.


Санал, дүгнэлтийг Улсын Их Хурлын гишүүн  Наранхүү танилцуулна. Наранхүү гишүүнийг индэрт урьж байна.


Х.Наранхүү: Эрхэм Улсын Их Хурлын дарга, гишүүд ээ


Монгол Улсын Засгийн газар, БНХАУ-ын Засгийн газар хооронд байгуулсан 300 сая ам.долларын экспортын хөнгөлөлттэй зээлийн ерөнхий хэлэлцээрт оруулсан нэмэлт өөрчлөлтийг соёрхон батлах тухай хуулийн төсөл, Зээлийн ерөнхий хэлэлцээрт нэмэлт, өөрчлөлт орсонтой холбогдуулан авах арга хэмжээний тухай Улсын Их Хурлын тогтоолын төслийг хэлэлцэх эсэх асуудлыг Улсын Их Хурлын 2008 оны 11 дүгээр сарын  25-ны өдрийн нэгдсэн хуралдаанаар хэлэлцээд төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.


Уг хуулийн төслийг анхны хэлэлцүүлэгт бэлтгэх тухай асуудлыг тус Байнгын хороо 2008 оны  11 дүгээр сарын 28-ны өдрийн хуралдаанаар хэлэлцээд, дараахь санал, дүгнэлтийг Улсын Их Хурлын нэгдсэн хуралдаанд оруулж байна.


Монгол Улсын Засгийн газар, БНХАУ-ын Засгийн газар хооронд байгуулсан  300 сая ам. долларын экспортын хөнгөлөлттэй зээлийн ерөнхий хэлэлцээрт оруулсан нэмэлт өөрчлөлтийг соёрхон батлах тухай хуулийн  төсөл, Зээлийн ерөнхий хэлэлцээрт нэмэлт, өөрчлөлт орсонтой холбогдуулаад авах арга хэмжээний тухай Улсын Их Хурлын тогтоолын төслийн анхны хэлэлцүүлгийн үед Улсын Их Хурлын гишүүдээс зарчмын зөрүүтэй санал гараагүй бөгөөд Улсын Их Хурлын гишүүн З.Энхболд хуулийн төслийг анхны хэлэлцүүлгээр батлах боломжтой гэсэн горимын саналыг  гаргаж, Байнгын хорооны хуралдаанд оролцсон гишүүд санал нэгтэй дэмжсэн болно.


Улсын Их Хурлын гишүүн П.Алтангэрэл цаашид баруун бүс нутгийн босоо тэнхлэгийн замын чиглэлийг Манхан, Зэрэг, Дарви, Цэцэг, Мөст, Алтай, Үенч гэж өөрчлөх, төсвийн болон хувийн хөрөнгө оруулалтаар хийх замын зурагтай уялдуулах асуудлыг судалж шийдвэрлэх, Улсын Их Хурлын гишүүн Х.Жекей баруун бүсийн авто замын төсөлд тусгагдсан боомтын нэрийг олон улсын гэрээ хэлэлцээрээр тогтсон нэрээр өөрчлөх, Улсын Их Хурлын гишүүн З.Энхболд мэдээлэл, холбооны нэгдсэн сүлжээний шинэчлэлийг хэрэгжүүлэхдээ мэдлэгт суурилсан эдийн засгийн чадавхийг бий болгоход анхаарч ажиллахыг Засгийн газарт үүрэг болгож, хуралдааны тэмдэглэлийг хүргүүлэх санал гаргасныг Байнгын хороо дэмжсэн болно.


Эрхэм гишүүд ээ, Монгол Улсын Засгийн газар, БНХАУ-ын Засгийн газар хооронд байгуулсан 300 сая ам долларын экспортын хөнгөлөлттэй зээлийн ерөнхий хэлэлцээрт оруулсан нэмэлт өөрчлөлтийг соёрхон батлах тухай хуулийн төсөл, Зээлийн ерөнхий хэлэлцээрт нэмэлт өөрчлөлт орсонтой холбогдуулан авах арга хэмжээний тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн, хуулийн төслийг баталж өгөхийг та бүхнээс хүсч байна. 


Анхаарал тавьсанд баярлалаа.


Д.Дэмбэрэл: Наранхүү гишүүнд баярлалаа. Байнгын хорооны санал, дүгнэлттэй холбогдуулаад  асуух асуулттай гишүүн байна уу?  Цэнгэл гишүүнээр асуултыг тасалж байна. Оюунхорол гишүүн асуултаа асууя.


Д.Оюунхорол: Баярлалаа.  Ганцхан асуултыг илтгэгчээс асууя.  Баруун бүс нутгийн босоо тэнхлэгийн замын чиглэлд энэ хөрөнгө оруулалтаас оруулна гэж бичиж байгаа юм байна. Тийм учраас хэвтээ тэнхлэгт нь энэ хөрөнгө оруулалтыг  оруулж, Мянганы замыг үргэлжлүүлэх, Завхан аймаг руу явж байгаа зам Баруун бүсийн замын асуудлууд ер нь үндсэндээ зогссон байгаа л даа. Тийм учраас ингэж нэмж оруулах тийм боломж байна уу л гэж асуух гэсэн юм, Мянганы зам дээр.


Д.Дэмбэрэл: З.Энхболд


З.Энхболд: Хэвтээ тэнхлэгт оруулах боломжгүй байгаа юм. Тэр бол өөр эх үүсвэрээс санхүүжигдэх ёстой. Одоо бол зөвхөн баруун талын H4 гэдэг азийн энэ зээлд оногдож байгаа хэсэг.  Нийтдээ  700-800 км урт зам байгаа. Түүний нэг хэсгийг л барихаар байгаа. Тэгээд хэлэлцүүлгийн явцад танилцуулгыг Байнгын хорооны гишүүд шүүмжилж байсан учраас Сангийн яамнаас ийм шинэ танилцуулга хийж, өнөөдөр чуулганы хуралдааны өмнө бүх гишүүдэд тараасан байгаа. Илүү дэлгэрэнгүй танилцуулгыг, тэнд  баруун чиглэлийн замын тухай нэлээн дэлгэрэнгүй байнаа, З дугаар хуудсан дээр, баруун замын авто зам төсөл дээр. Хэвтээ чиглэлд энэ орохгүй.


Д.Оюунхорол: Би харин оруулах боломж байхгүй юу? ер нь бид гадаадаас орж ирж байгаа зээл тусламжийг аль болохоор Монгол Улсад ашигтайгаар, тэгээд тэр нь мэдээж цаашаа үргэлжлээд явах тэр үр дүн гарах, тэгээд өнөөдөр Мянганы зам баруун таван аймгийн тавууланд нь явж байгаа зам шүү дээ. Тэгээд өнөөдөр Архангайгаас цаашаа ер нь бол Мянганы зам чинь бараг үндсэндээ зогсонги байдалд орчихоод байна шүү дээ. Энэ дээр жаахан ач холбогдол өгч, ер нь хөрөнгө оруулалт тавих боломж байхгүй юу л гэж асуугаад байгаа юм.


З.Энхболд: Ер нь улсын төсвөөр Оюунхорол гишүүний ярьж байгаа тэр замуудыг бүгдийг нь барих боломжгүй шүү дээ. Тэгэхээр зээл тусламж дэс дараатай орох байх. Одоогийн орж ирсэн байгаа юм бол  5 төсөл хуваарилагдаад явж байгаа юм. Цаашид зам болон дэд бүтцийг барих дээр гадаадын хөнгөлөлттэй зээл ашиглах чиглэл бол Засгийн газарт байгаа юм шиг байгаа юм. Тэгэхдээ одоогийн энэ хэлэлцээрт энэ хаагдсан асуудал гэсэн үг.


Азийн хөгжлийн банктай тохирсон зам байгаа. Ховдын Ярантын боомтоор гараад Баян-Өлгийн Улаан байшинтаар гарах ийм л зам байгаа, баруун талын. Замын нэгхэн хэсэг байгаа. Азийн хөгжлийн банкнаас нэлээн их тусламж авч барьж байгаа. Хэвтээ тэнхлэгийг Байнгын хороон дээр нэлээн их ярьсан. Хэвтээ тэнхлэг бол ач холбогдолтой хэвээрээ байгаа. Тэгэхдээ энэ зээлэнд бол орохгүй. Цаашид энэ шиг ийм маягаар зам барих нь үргэлжлэх байх гэж бодож байна.


Д.Дэмбэрэл:  Ерөнхий сайд


С.Баяр: Манай Зам тээврийн яамны нөхдүүд байна уу? үгүй юу? энэ чинь тодорхой км-ээр нь ярих ёстой л доо. Энэ ийм учиртай юм. Яагаад энэ дээр тавигдаж байгаа юм бэ гэхээр Азийн хөгжлийн банкны хөрөнгөөр би одоо км-ийг нь барин тавин хэлж мэдэхгүй байна, Тэр санхүүжилт гаргахын тулд Монголын талын санхүүжилт зайлшгүй хэрэгтэй байгаа юм. Өөрөөр хэлбэл жижиг чулуугаар том чулуу цохиж байгаа ийм л аргачлал шүү дээ. Тийм учраас энэ дээр би тодорхой хэмжээний Монголын талаас орж байгаа хөрөнгөний тодорхой хэсэг гаргахад үүнээс лав хоёр дахин илүү байсан байх, ийм хэмжээний хөрөнгө гарч Азийн хөгжлийн банкнаас тэр зам нь тавигдах учиртай юм. Өөрөөр хэлбэл Монголын тал өөрийнхөө үүргийг биелүүлсний үндсэн дээр Азийн хөгжлийн банк санхүүжилт гаргаж байгаа ийм нөхцөлдүүлсэн гэрээ хэлцэл юм. 


Ийм учраас Монголын талын хөрөнгийг энэ Хятадын зээлээс авч бид тодорхой хэсгийг тавиад, дээр нь Азийн хөгжлийн банкны мөнгөөр ихэнх хэсгийг нь барьчих ийм л төсөл юм.


Д.Дэмбэрэл: Баярлалаа. Балдан-Очир гишүүн асууя.


Д.Балдан-Очир: Зам-Үүдийн дэд бүтцийг хөгжүүлэх, сайжруулахад бас  нэлээн хэсэг зээлийн хөрөнгийг чиглүүлэх юм байна. Бид нар Замын-Үүдийн эдийн засгийн чөлөөт бүс гээд худалдааны чөлөөт бүс билүү, Алтанбулаг гээд хоёр газар ийм чөлөөт бүс зах зээлийн эдийн засгийг хурдасгах ийм зориулалттай хоёр том гүрний хил дээр ийм чөлөөт бүс байгуулах гээд 1О хэдэн жил ярьж байгаа юм л даа. Одоо ингээд сайн харахаар тэр урьд Хятадын хил дээрх гол худалдаа арилжаа, наймаа явагддаг Замын-Үүдийн дэд бүтцийг сайжруулахад нэлээн зээлийн хөрөнгийг чиглүүлэх төлөвтэй юм. 


Тэгэхээр нөгөө Замын-Үүдийн эдийн засгийн чөлөөт бүс гэж бүр 10 хэдэн жил яриад тусдаа бараг хуультай шахуу  болчихсон тойруулаад нэг хашаа татчихсан, ноднин телевизээр харагдаад л байсан, 5 тэрбум төгрөгөөр хашаа барьсан, ингээд  10 жил болж байгаа гээд. Энэ чөлөөт бүсийг хөгжүүлэхтэй холбогдуулж ийм хөрөнгө мөнгө тооцоон дотор тусгагдсан уу? Ер нь бол хойд Алтанбулаг тал руу бас ийм юм байхгүй юу? энэ зээлийн хөрөнгөнөөс тасдаж зарцуулах юм байна уу? энэ дээр надад их тодорхой хариу өгөөч.


З.Энхболд: Замын-Үүдийн дэд бүтцийг сайжруулах гэдэг үгийн цаана Замын-Үүд тосгон байгаа. Замын-Үүдийн чөлөөт бүс байгаа. Мөн ачаа өнгөрүүлэхийн зарим хэсэг нь байгаа. Зарим нэг кран зэрэг бол төмөр замын хөдлөх бүрэлдэхүүний парк дотроо байж байгаа. Тэгэхээр Замын-Үүд гэдэг ерөнхий нэр авсны учир бол бүгдийг нь багтаахын тулд  тэгж авсан байгаа. Яг энэ төслийн дэлгэрэнгүйтэй танилцъя гэвэл манай Байнгын хороон дээр хоёр дахь хэлэлцээр нь байж байгаа. Авч үзэж болно. Чөлөөт бүс, тосгон гэсэн З юм байгаа.


С.Баяр:  Балдан-Очир гишүүний асуултанд би бас Энхболд даргын хэлсэн дээр нэмээд хэлье. З учир шалтгаан байгаа юм. Зээл маань Хятадаас авч байгаа шүү дээ. Тийм учраас Монгол-Хятадын хил дээр байгаа Замын-Үүдийн дэд бүтцийг сайжруулах нь их том зорилт болоод байгаа юм. Хятадын мөнгөөр Монгол-Оросын хил дээр юм хийгээд байх нь жаахан утга учир муутай. 


Хоёр дахь асуудал бол энэ Замын-Үүдийнхээ дамжин өнгөрүүлэх, нэвтрүүлэх чадварыг сайжруулахгүй бол энэ инфляци, үнэ хөөрөлтөнд асар их нөлөөлж байгаа ийм хүчин зүйл байгаа юм. Замын-Үүдийнхний ярьж байгаа энгийн яриагаар шүү дээ, Хятадын талаас  100-гийн труба орж ирсэн, бид нар  10 трубагаар тосч байгаа гэдэг ийм л юм байдаг шүү дээ.  Тэнд бол юм хөгжүүлэхийн тулд засгаас  энэ зээлийн хөрөнгөөр дэд бүтцийг нь сайжруулах, ялангуяа эрчим хүч, цахилгааны хангамж, дулааны хангамж, ус их зовлонтой байгаа.  10 хэдэн км газраас татаж авчирч усаар хангахгүй бол горьгүй болсон байгаа. Тэгээд авто замын сүлжээ үүнийг нь бий болгож өгөх ёстой. Чөлөөт бүсийн асуудлыг  Засгийн газар дээр бид энэ сардаа багтаад ер нь чөлөөт бүсийн асуудлаа яах юм бэ гэдгийг Алтанбулагтай нь, Замын-Үүдтэй нь, Баян-Өлгийд байгаа Цагааннууртай нь хамтруулж яриад, Улсын Их Хуралд энэ он гараад нэг сардаа багтаагаад тодорхой төсөл, санал өргөн мэдүүлье гэж бодож байгаа. Чөлөөт бүсийн асуудлыг цогцолбороор нь, тэр Замын-Үүдтэй, юутай нь хамт. Ийм л З зүйлийг хэлье гэж бодсон юм.


Д.Дэмбэрэл: Буд гишүүн асуултаа асууя.


Р.Буд: Надад 2-3 асуулт байна. Нэгдүгээрт нь, энэ баруун бүсийн босоо тэнхлэгийн замыг энэ зээлийн хүрээнд хэрэгжүүлэх гэж байгаа нь их сайшаалтай хэрэг ээ. Яагаад гэвэл энэ замаар Монгол Улс  Азийн олон улсын авто замын сүлжээнд элссэн З улсыг холбох ийм ач холбогдолтой зам байгаа юм. Гэхдээ энэ замыг Азийн хөгжлийн банкнаас зээл авахаар шийдэгдсэн байгаа. Азийн хөгжлийн банкны техникийн тусламжийн хүрээнд техник, эдийн засгийн үндэс нь боловсрогдсон. Энэ хоёр хоорондоо яаж уялдаж байна вэ гэсэн нэгдүгээр асуулт байна.


Хоёрдугаарт нь, энэ олон улсын  нээлттэй тендер зарлагдах уу? эсхүл зөвхөн хятадын компаниуд орж ирээд барих гэж байна уу? зээлийн ерөнхий хэлэлцээрт юу гэж туссан байна вэ гэсэн хоёр дахь асуулт байна.


Гуравдугаарт,  энэ замыг хоёр эгнээ гээд биччихсэн байна. Ингэх хэрэг байгаа юм уу? ерөнхий нөхцөлөөр нь З дугаар зэрэглэлтэй зам ч гэдэг юм уу? тийм маягаар бичиж болохгүй юу? жишээлбэл хатуу хучилттай 2 эгнээ бүхий  зам барина гээд. Сүүлийн үед манайхан чинь янз янзын юм яриад байдаг болчихлоо шүү дээ.  Манай хамгийн өргөн баригдаж байгаа улс хоорондын зам бол З дугаар зэргийн зам буюу хоногт  3000 орчим машин явах хүчин чадалтай зам. 


Дараагийн нэг зүйл нь тэр Байнгын хорооны хурал дээр зарим гишүүд баахан сумдын нэр хэлсэн байна л даа. Энэ ингэж явж болохгүй байх л даа. Айл хэсч яваа хүн шиг. Энэ чинь олон улсын чанартай зам шүү дээ. Олон улсын транзит тээврийн зам бол тэр битгий хэл төв суурин газраас тодорхой зайг дайрахгүй дамжин өнгөрдөг тийм стандарттай. Тийм учраас үүнийг Байнгын хороо юу гэж үзсэн бэ гэсэн ийм асуулт байна.


Дараа нь төмөр замд сүүлийн үед хөрөнгө оруулалтууд маш их хийж байгаа. Улсын төсвийн хөрөнгө оруулалтаар ч хийж байна, гаднын зээл тусламж, тэгээд олон улсын байгууллагын төслөөр. Харамсалтай нь төмөр замд аваарь осол маш их гардаг боллоо. Бараг хоёр өнжөөд л нэг сонин дээр вагон хүнтэй мөргөлдсөн тухай, вагон авто машинтай мөргөлдсөн тухай, вагон хүн дайрсан тухай асуудал гардаг болсон. Энэ хөрөнгө оруулалтын үр ашиг гэж ер нь юм байна уу? Төмөр замд урьд нь ийм дутагдал байгаад ил гардаггүй байсан юм уу? эсхүл сүүлийн үед ийм зохисгүй байдал байнга гараад байдаг болов уу. Өнөөдөр гэхэд тэр баруун дөрвөн зам орчимд хүнтэй мөргөлдсөн тухай, хүний амь үрэгдсэн тухай гарсан байна. Хэд хоногийн өмнө  хэдэн арван км-ээр зам төмрөө аваад арилсан тухай бичсэн байсан. Хэрвээ  ийм байгаа бол энэ Монголын төмөр замаар чинь хүн явахын аргагүй байна шүү дээ. Ийм хөрөнгө оруулалт хийгээд байх нь үр дүн байгаа юм уу? үгүй юу? Сая татвар төлөгчдийн хөрөнгөөр З тэрбум төгрөгөөр вагоны толгой авна гээд л хийсэн. Нэлээн л хэл амтай батлагдсан. Үр дүн гэж байна уу? энэ дээр ер нь Байнгын хороо юу гэж үзэж байгаа юм бэ гэсэн ийм асуултууд байна.


З.Энхболд: Буд гишүүний асуултанд хариулъя. Тендер нээлттэй эсэхийг энэ өгсөн бичиг баримтуудаас харагдахгүй байна. Хуучин 240 сая нь Хятад өөрөө эрсдлээ хариуцахаар  60 нь Монгол Улсын Засгийн газар баталгаа гаргахаар байсныг бүгдийг нь  худалдан авагчийн зээл болгож  300-лангий нь Монгол Улсын Засгийн газар хариуцахаар болж байгаа юм. Тэгэхээр үүнтэйгээ уялдуулаад нөгөө нөхцөлүүд нь Хятадын талаас заавал тийм юм ав, ийм юм ав гэдэг юмнууд бол ихээхэн буурч алга болж байгаа. 


Зээл болгоноор дахиад хэлэлцээр байгуулах юм. Одоо энэ  5 зээлээрээ. Тэгээд тэр үедээ  Засгийн газар үүнийгээ ярих байх гэж бодож байна. Заавал  50 хувийн хятадын бараа бүтээгдэхүүн байхыг бас энэ хэлэлцээр дотор байж байгаа. Тэгэхээр ямар нэгэн оролцоо байнга байх байх. Гэхдээ нэгэнт Засгийн газар  баталгаа гаргаж байгаа учраас тэдний өөрөө хариуцаж өгдгөөс хамаагүй сайн нөхцөлтэй болох болов уу гэж бодож байна.


Сумдыг дайрах бол Байнгын хороон дээр дэмжигдээгүй, тэгэхдээ хэвтээ тэнхлэгийн Говь-Алтайгаас гараад явж байгаа замтай уялдуулах, тэнд баригдаж байгаа Хөшөөтийн уурхайгаас хил рүү явж байгаа замтай мөн адилхан уялдуулах саналыг Засгийн газарт явуулахаар болж байгаа. Замын чиглэл бол өөрчлөгдөхгүй. Яагаад гэвэл Улсын Их Хурлаас баруун  чиглэлийн босоо замын чиглэлийг нь  газрынх нь нэрээр нь баталчихсан учраас энэ бол өөрчлөлт орохгүй юм билээ. 


Төмөр замын аюулгүй байдлыг сайжруулах нь зүйтэй. Цаашид хот дундуур ийм хөдөлгөөн ихтэй төмөр зам байлгаад байх уу? үгүй юу гэдгээ Засгийн газар бас ярьж байгаа юм билээ.  Төмөр замын хөдлөх бүрэлдэхүүнд ачих буулгах станцад нь хөрөнгө оруулах замаар ачаа эргэлтийг нэмэгдүүлэх тухай ярьж байгаа зүйлүүд бол энэ зээлийн хэлэлцээрт байгаа. Аюулгүй байдлыг хангах талаар энэ  зээлэнд яригдаагүй байх. Тэр аюулгүй байдал бол  өөр асуудал байх гэж бодож байна.


Р.Буд: Би Азийн хөгжлийн банкны олгох зээлтэй яаж уялдаж байна вэ гэдэг асуудаг маань бас тав, гурван цаас илүү гарчих юм биш байгаа л гэж бодож байгаа юм. Оюунхорол гишүүн түрүүн чухал асуудал хөндсөн. Энэ Мянганы замын хэвтээ тэнхлэгийн зам чинь өөрөө H32 гээд азийн авто замын сүлжээнд элсчихсэн чиглэл шүү дээ.  Яг преоретит талаас нь аваад үзвэл бас л зайлшгүй авч үзэх л зам.  Одоо  10-аад аймгийн нутаг дэвсгээрээр дайран өнгөрч байгаа, нийт нутаг дэвсгэрийн  60-70-аад хувийг нь дамжин өнгөрч байгаа транзит тээвэр,хэвтээ тэнхлэг маань, H32 шүү, бас адилхан, зэрэглэлийн хувьд бол хоёулаа л адилхан зам. Тийм учраас би Азийн хөгжлийн банкнаас 30-аад билүү? 50-иад ч билүү сая долларын зээл яригдаж байсан юм. Энэ хоёр хэрвээ хоорондоо нэгдээд тав, гурван цаас гарвал нааш нь тэр хэвтээ тэнхлэг рүү хийх боломжийг би бас судалж үзээч ээ гэсэн. Хэрвээ тэнд тийм боломж байвал, тэр утгаар нь асуусан юм. Яаж холбогдож байгаа вэ гэдгийг. 


З.Энхболд: Энэ нэг л замын тухай яригдаж байгаа. Баруун бүсийн босоо тэнхлэгийн авто зам төслийн хүрээнд гэж байгаа юм. Ховд, Баян-Өлгий аймгийн төвийг дайрсан  748.4 км хатуу  хучилттай, хоёр эгнээ бүхий авто зам барина. Энэ замыг азийн хөгжлийн банкны тусламжаар нэг хэсгийг нь, Монголын талын оруулах хөрөнгө шийдэгдэхгүй байж байж, одоо энэ манай улсын авч байгаа зээлээр монголын талын оруулах хөрөнгийг хайж байгаа 100 орчим сая доллараар нь. Тэгэхээр хэвтээ бол төсвийн хөрөнгөөр баруун тийшээ явж байгаа, энэ хоёрын огтолцох цэг нь болохоор Ховд аймгийн сумынх нь нэрийг би мартчихаж, Эрдэнэбүрэн сумын нутагт энэ хоёр хоорондоо уулзах юм. Яг одоо энэ зээлийг авч байгаа бол цэвэр босоо тэнхлэгийн Улсын Их Хурлаар баталсан чиглэлтэй Байшинт,  Ярант хоёрын хооронд  748.4 км, яг л ийшээ орж байгаа, өөр юм руу илүү ч гарахгүй,  эндээ багтах болов уу л гэж бодож байгаа. 


Н.Ганбямба: Энэ зээлийн гэрээг дэмжиж байгаа юм. Ер нь цаашдаа бид нар Улсын Их Хурал дээр олон улсын гэрээ хэлэлцээр соёрхон батлахад анхаарах ийм нэг зарчмаа бас эртхэн тогтож авмаар байгаа юм. Энэ Их Хурлын бүрэн эрхийн хугацааны эхний гэрээнүүд орж ирж байгаа нь энэ л дээ. Олон жилийн туршаа, шахааны бизнес чинь энэ олон улсын гэрээгээр маш их орж ирсэн шүү дээ. 4 дүгээр цахилгаан станц  15 сая доллараар барих тэр өргөтгөл засвар чинь яалаа,  65 сая доллараар хийсэн байгаа. Азийн хөгжлийн банкны зээлээр  50 сая долларын зээлээр  барьсан Буянт-Ухаагийн нисэх онгоцны буудлаас чинь дөрөв дахин том хүчин чадалтайг Хөх хотод сая барилаа шүү дээ. Асар том шахааны зээлүүд орж ирж байсан. Одоо бид нар цаашдаа, өнөөдөр ч гэсэн энэ Корейн RL энэ нисч байгаа юм чинь яагаад Сөүлээс Ташкент хүртэл  6 цаг нисэхэд  280 долларын билетээр нисдэг юм бэ? манай руу З цаг нисч байгаа мөртлөө 480 доллараар яагаад гэрээ хийсэн байдаг юм бэ? гэх мэтчилэнгээр. Ерөнхийдөө бол олон улсын гэрээ хэлэлцээрүүд Их Хурал соёрхон бүрэн эрхтэй. Тэгэхээр ямар зарчим тохирох вэ гэхээр ер нь бол бид нар эдийн засгийнхаа бүтцийн өөрчлөлтийг хийх бол манай гол төрийн бодлого. 


Эдийн засгийн бүтцийн өөрчлөлтөд энэ хөрөнгө оруулалтын бодлого уялдах ёстой. Бид нар өнөөдрийн эдийн засгийнхаа бүтцийг хоёрхон төрөлтэй эдийн засагтай явж ирсэн. Өнөөдөр сая төсөв батлахдаа бид энэ горыг нь амсаж байна шүү дээ. Зэсийн баяжмалын үнээс хамааралтай ийм бүтэц байгаа шүү дээ. Боловсруулдаггүйгээр. Тэгэхээр бид нар боловсруулах салбараа хөгжүүлэх, энэ үйлчилгээний салбар гээд. Олон төрөлтэй, олон тулгууртай эдийн засаг болохын төлөө энэ олон улсын гэрээнүүдийг хэлэлцэх, соёрхон батлах явцад энэ бодлого уялдаж ирэх ёстой гэж хэлэх гээд байгаа юм. Олон баримт дурьдаж болно. Одоо бид сая энэ  5 зарчим дотор чинь харилцаа холбооны салбар орж ирж байна. Би тэр нарийн мэргэжлийн юмыг сайн мэдэхгүй л дээ. Бид нар үндсэн ганцхан холбооныхоо салбарыг хувьчлахгүй гээд үл хувьчлах объектын жагсаалтанд оруулсан байсан чинь одоо тэр операторыг нь салгалаа шүү дээ, цахилгаан холбоо компанийг. Тэгээд үндсэн ганцхан сүлжээтэй гэж бодсон чинь, одоо энэ сансрын холбоонуудаар хичнээн олон юм ороод ирсэн байна вэ? Тэр МSS, Мобиком, Скайтель, бүр  4-5 үндсэн сүлжээнүүд ороод ирсэн юм биш үү. Төрийн өмч чинь хоёрхон хэлбэртэйг бид мэднэ. Төрийн өөрийн өмч, төрийн нийтийн өмч. Бид түрүүн төрийн нийтийн өмч маань эрдэс баялаг маань үнэгүй гадагш нь хэдэн тонн алт гараад явчихсан тухай ярьсан шиг, одоо энэ агаар мандлыг чинь бас төрийн өмчийг маань үнэгүй эдэлж хэрэглэж байгаа юмнууд зөндөө байгаа шүү дээ. Энэ салбар руу бас нэг хэсэг нь орж байгаа юм байна. 


Төмөр замыг сая ярилаа. Төмөр замын тэр нарийн юмыг би мэдэхгүй. Энэ мэдээллийн хүрээнд бид нар адилхан мэдээллийн хүрээнд, тэр Байнгын хороон дээр ажлын хэсэг дээр ярьсан шиг, Тажикуудын тэр  280 мянган доллараар авсан вагоныг яагаад манай монголд болохоор сая доллараар авдаг байна вэ? асар том зөрүү байгаа биз, энэ үнэн худлыг нь би мэдэхгүй ээ. Үүнийг тодруулах хэрэгтэй, холбогдох байгууллагууд. Тэгэхээр олон улсын гэрээний цаана шахааны бизнес орж ирдэг олон баримтууд бий.  Харин сүүлийн үед энэ гэрээнүүд нэлээн бас чамбайрч орж ирж байгаад би өнөөдөр ямар сайндаа энэ гэрээг би дэмжиж байна гэдэг саналаа сая хэлсэн.


Ер нь цаашдаа бид маш их удаан хүлээсэн, олон жил болсон гэрээ шүү дээ энэ Хятадын 300 сая л гэсэн нэртэй яваад байсан. Тэр Алтанбулаг, тэр Замын-Үүдийн чөлөөт бүс  ч гэсэн маш олон жил болсон. Одоо энэ олон жил болоод энэ хүлээгдэж байгаа юмнуудаа жаахан эдийн засгийн эргэлтэнд оруулж, яаравчлахад бас энэ орж ирж байгаа гэрээ, энэ орж ирж байгаа хувилбар зүйтэй байхаа гэж бодож дэмжиж байна. Баярлалаа.


Д.Дэмбэрэл: Баярлалаа, голдуу санал хэлчихлээ. Цэнгэл гишүүн асуултаа асууя. 


Ц.Цэнгэл:  Ер нь тавьж байгаа асуудлууд ерөнхийдөө зүйтэй байна. Харин энэ зам дээр нэлээн асуудал байна. Хоёр эгнээ бариад байх шаардлага байхгүй. Эндээс илүү мэдээж тодорхой хэмжээний хөрөнгө гарна. Тийм учраас бид нар  2001 онд баталсан Мянганы замын хэвтээ чиглэлийг тэргүүн ээлжинд преоретитийг нь нэгдүгээрт өгсөн учраас эндээс мөнгө гарах юм шиг байнаа. Үүнийг тэнд тавихгүй бол бид нар нэг л засаг солигдохоор өөр өөр юм яриад ингээд энэ чинь үндсэн замаа барих ийм боломжгүй болоод байна.  Ийм учраас энэ дээр  Азийн хөгжлийн сүлжээнд орсон А-З зэрэглэлтэй нь баруун бүсийн босоо тэнхлэг нь зүйтэй, энэ бол хоёр улсыг холбочих, бас тэргүүн ээлжинд тавихад бол болохгүй юм байхгүй, энэ дээр дэмжиж байгаа юм.


Гэхдээ энэ хоёр эгнээ барих хэрэггүй ээ. Бид нар Эрдэнэтээс Уньтын чиглэлийн замыг бол 80 км зам Кувейтийн сангаар барихыг өргөн нь  7 метрийн өргөнтэй байсныг  6 метр болгож байгаад 141 км болгож уртасгасан. Үүнийг Буд гишүүн тухайн үед бид нар ярьж байгаад заавал хөдөлгөөний эрчмийг нь харахад тэр болгон  6 метрийн өргөнтэй зам болох юм гэх мэтчилэн бид нар бас хэмнэлт хийгээд үүнийгээ хийх юм бол  Мянгын чиглэлийнхээ хэвтээ тэнхлэгийг тэргүүн ээлжинд бид нар тавих нь зүйтэй байхаа.


Төмөр замын шилжүүлэн ачих   нь зайлшгүй шаардлагатай. Бид нар бол ялангуяа улирлын чанартай барилга байгууламж, шугам сүлжээ барьдаг ийм орон учраас яг хавар болоод ирэнгүүт л бид нарын ачаа Замын-Үүд дээр бөөгнөрдөг. Тянь-жин, Бээжинд баахан ачаа байдаг. Хятадуудын аманд орчихдог шүү дээ. Танайхан өөрсдөө юмаа авч чадахгүй байж юугаа яриад байгаа юм бэ гээд. Ийм учраас үүнийг ер нь тавих нь зүйтэй. Өнөөдөр Буд гишүүний шүүмжилж байгаа шиг тэр аваарь осол гарч байгаа. Үүнийг харин яаж ийж байгаад бид нар тэр автомат хориглолтын системүүдийг нэмж тавих юм бол энэ бол автоматаар юм байх юм бол зогсдог ийм хориглолтын системийг нэмж барих нь зүйтэй юм гэсэн ийм санал байна.


Хамгийн гол нь энэ дээр би авто замын хоёр эгнээ гэдгийг нэг болгож өгөх боломж байна уу? түүнээс гарах зардлыг Мянганыхаа зам дээр болгох ийм боломж байна уу гэсэн асуулт байна.


С.Баяр: Зам тээврийн нөхдүүд маань л энэ дээр хоёр эгнээ, асуудал хариуцаж байсан Буд гишүүн, Цэнгэл гишүүд хэлж л байна л даа. Энэ гэрээ соёрхон батлагдсаны дараа Хятадын талтайгаа бид нар нарийн зүйлүүдийг ярина. Магадгүй  Эрдэнэтээс Уньт руу тавьсан дээр шийдэл гаргасан шүү дээ. Хөдөөд тийм хөдөлгөөний  ачаалал хэр байдаг билээ. Магадгүй Эрдэнэт, Уньт дээр гаргасан тэр шийдвэрийн дагуу хэдэн км-ээр нэмэгдсэн гэнэ вэ?  1 метр хассаны улмаас замынх нь уртыг нэмж боломж, энэ мэтээр ийм гэрээг эцэслэн байгуулах, хоорондоох тохирох үедээ тэр газар заавал хоёулаа хэрэгтэй байна уу? үгүй юу гэдэг асуудлыг эргэж ярьж болно байх гэж бодож байна.


Д.Дэмбэрэл: Гишүүд Байнгын хорооны санал, дүгнэлтээс асуулт асууж, хариулт авлаа. 


Монгол Улсын Боловсролын Их Сургуулийн гадаад хэлний сургуулийн 4 дүгээр курсын оюутнууд Улсын Их Хурлын чуулганы хуралдааны үйл ажиллагаатай танилцаж байна. Оюутнуудад  сурлагын өндөр амжилт хүсье.  /Алга ташив/


Санал хураалт явуулъя. 


Байнгын хороо энэ асуудлаар анхны хэлэлцүүлгээр нь батлах горимын санал гаргасан байна. 


Эхлээд анхны хэлэлцүүлгээр баталъя гэсэн санал хураалтыг явуулъя. 


Санал хураалтанд  48 гишүүн оролцож,  40 гишүүн зөвшөөрч,  83.3 хувийн саналаар  анхны хэлэлцүүлгээр нь батлах саналыг гишүүд өгч байна.


Санал хураалт явуулъя.


Монгол Улсын хууль


Зээлийн ерөнхий хэлэлцээрийн нэмэлт, өөрчлөлтийг соёрхон батлах тухай Монгол Улсын хуулийг баталъя гэсэн санал хураалт явуулъя.


Санал хураалтанд  48 гишүүн оролцож,  39 гишүүн зөвшөөрч,  81.3 хувийн саналаар хууль батлагдлаа. 


Мөн Монгол Улсын Их Хурлын тогтоол байна.


Зээлийн ерөнхий хэлэлцээрт нэмэлт, өөрчлөлт оруулсантай холбогдуулан авах арга хэмжээний тухай тогтоолыг баталъя гэсэн санал хураалтыг явуулж байна.


48 гишүүн санал хураалтанд оролцож,  43 гишүүн зөвшөөрч,  89.6 хувийн саналаар Улсын Их Хурлын тогтоол батлагдлаа.


Тогтоолд хугацаа заах юм байхгүй.


Хуралдааны өнөөдрийн хэлэлцэх асуудал үндсэндээ дуусч байна. Редакци унших юм байхгүй юу? 


Өнөөдрийн хуралдааны хэлэлцэх асуудал дууслаа. Үдээс хойш Байнгын хороод хуралдана. Хэлэлцэх асуудлууд байна. 


Өнөөдрийн чуулганы хуралдаан завсарлалаа. /11.20-12.20 цагт Д.Цэндсүрэн/


Хуралдаан12 цаг 20 минутад өндөрлөв. 


Соронзон хальснаас буулгасан:


ХУРАЛДААНЫ ТЭМДЭГЛЭЛ 

ХӨТЛӨГЧ: 

Д.ЦЭНДСҮРЭН

